
Bhamini Vilasa by Pandit Jagannatha

பண்டி³தராஜஜக³ந்நாத²கவிவிரசித: பா⁴மிநீவிலாஸ:

॥ பா⁴மிநீவிலாஸே ப்ரத²ம: ப்ராஸ்தாவிகவிலாஸ: ॥
மாது⁴ர்யபரமஸீமா ஸாரஸ்வதஜலதி⁴மத²நஸம்பூ⁴தா ।
பிப³தாமநல்பஸுக²தா³வஸுதா⁴யாம்மமஸுதா⁴கவிதா ॥ 1॥
தி³க³ந்தே ஶ்ரூயந்தே மத³மலிநக³ண்டா:³ கரடிந:
கரிண்ய: காருண்யாஸ்பத³மஸமஶீலா: க²லு ம்ரு’கா:³ ।

இதா³நீம் லோகேऽஸ்மிந்நநுபமஶிகா²நாம் புநரயம்
நகா²நாம் பாண்டி³த்யம் ப்ரகடயது கஸ்மிந் ம்ரு’க³பதி: ॥ 2॥

புரா ஸரஸி மாநஸே விகசஸாரஸாலிஸ்க²ல-

த்பராக³ஸுரபீ⁴க்ரு’தே பயஸி யஸ்ய யாதம் வய: ।
ஸ பல்வலஜலேऽது⁴நா மிலத³நேகமேகாகுலே
மராலகுலநாயக: கத²ய ரே கத²ம் வர்ததாம் ॥ 3॥

த்ரு’ஷ்ணாலோலவிலோசநே கலயதி ப்ராசீம் சகாராக³ணே ।
மௌநம் முஞ்சதி கிஞ்ச கைரவகுலே காமே த⁴நுர்த⁴ந்வதி ।

மாநே மாநவதீஜநஸ்ய ஸபதி³ ப்ரஸ்தா²நகாமேऽது⁴நா ।
தா⁴த: கிந்நு விதௌ⁴ விதா⁴துமுசிதோ தா⁴ராத⁴ராட³ம்ப³ர: ॥ 4॥

அயி த³லத³ரவிந்த³ஸ்யந்த³மாநம் மரந்த³ம் ।
தவ கிமபி லிஹந்தோ மஞ்ஜு கு³ஞ்ஜந்து ப்⁴ரு’கா:³ ।

தி³ஶிதி³ஶி நிரபேக்ஷஸ்தாவகிந்நம் விவ்ரு’ண்வந் ।
பரிமலமயமந்யோ பா³ந்த⁴வோ க³ந்த⁴வாஹ: ॥ 5॥

ஸமுபாக³தவதி தை³வாத³வஹேலாங்குடஜமது⁴கரே மாऽகா:³ ।
மகரந்த³துந்தி³லாநாமரவிந்தா³நாமயம்மஹாமாந்ய: ॥ 6॥
தாவத்கோகில விரஸாந் யாபய தி³வஸாந் வநாந்தரே நிவஸந் ।
யாவந்மிலத³லிமால: கோऽபி ரஸால:ஸமுல்லஸதி ॥ 7॥
கமலிநி மலிநீகரோஷி சேத: கிமிதி ப³கைரவஹேலிதாऽநபி⁴ஜ்ஞை: ।

பரிணதமகரந்த³மார்மிகாஸ்தே ஜக³தி ப⁴வந்து சிராயுஷோ மிலிந்தா:³ ॥ 8॥
நிதராம் நீசோऽஸ்மீதி த்வம் கே²த³ம் கூப மா கதா³பிக்ரு’தா:² ।
அத்யந்தஸரஸஹ்ரு’த³யோ யத: பரேஷாம் கு³ணக்³ரு’ஹீதாஸி ॥ 9॥
யேநாமந்த³மரந்தே³ த³லது³ரவிந்தே³ தி³நாந்யநாயிஷத ।
குடஜே க²லு தேநேஹா தேநே ஹா மது⁴கரேண கத²ம் ॥ 10॥
ஆயி மலயஜ மஹிமாऽயம் கஸ்ய கி³ராமஸ்து விஷயஸ்தே ।
உத்³விரதோ யத்³க³ரலம் ப²ணிந:புஷ்ணாஸிபரிமலோத்³தா³ரை: ॥ 11॥
பாடீர தவபடீயாநக: பரிபாடீமிமாமரீகர்தும் ।
யத்பிஷதாமபி ந்ரு’ணாம் பிஷ்டோऽபி தணோஷி பரிமலலை: புஷ்டிம் ॥ 12॥
நீரக்ஷீரவிவேகே ஹம்ஸாலஸ்யம் த்வமேவ தநுஷே சேத் ।
விஶ்வஸ்மிந்நது⁴நாந்ய:குலவ்ரதம் பாலயிஷ்யதி க: ॥ 13॥
உபரி கரவாலதா⁴ராகாரா: க்ரூரா பு⁴ஜங்க³மபுங்க³வா: ।
அந்த:ஸாக்ஷாத்³ராக்ஷாதீ³க்ஷாகு³ரவோ ஜயந்தி கேऽபி ஜநா: ॥ 14॥
ஸ்வச்ச²ந்த³ம் த³லத³ரவிந்த³ தே மரந்த³ம்
விந்த³ந்தோ வித³த⁴து கு³ஞ்ஜிதம் மிலிந்தா:³ ।

ஆமோதா³நத²ஹரித³ந்தராணி நேதும்
நைவாந்யோ ஜக³தி ஸமீரணாத்ப்ரவீண: ॥ 15॥

யாதே மய்யசிராந்நிதா³க⁴மிஹிரஜ்வாலாஶநை: ஶுஷ்கதாம்
க³ந்தா கே ப்ரதி பாந்த²ஸந்ததிரஸௌ ஸந்தாபமாலாகுலா ।

ஏவம் யஸ்ய நிரந்தராதி⁴படலைர்நித்யம் வபு:க்ஷீயதே ।
த⁴ந்யம் ஜீவநமஸ்ய மார்க³ஸரஸோ தி⁴க்³வாரிதீ⁴நாம் ஜநு: ॥ 16॥

ஆபேதி³ரேऽம்ப³ரபத²ம் பரித: பதங்கா³
பு⁴ங்கா³ ரஸாலமுகுலாநி ஸமாஶ்ரயந்தே ।

ஸங்கோசமஞ்சிதஸரஸஸ்த்வயி தீ³நதீ³நே
மீநோ நு ஹந்த கதமாம் க³திமப்⁴யுபைது ॥ 17॥

மது⁴ப இவ மாருதேऽஸ்மிந் மா ஸௌரப⁴லோப⁴மம்பு³ஜநி மம்ஸ்தா:² ।
லோகாநாமேவ முதே³ மஹிதோऽப்யாத்மாऽமுநார்தி²தாம் நீத: ॥ 18॥
கு³ஞ்ஜதி மஞ்ஜு மிலிந்தே³ மா மாலதி மாநமௌநமுபயாஸீ: ।

ஶிரஸா வதா³ந்யகு³ரவ:ஸாத³ரமேநம் வஹந்திஸுரதரவ: ॥ 19॥
யைஸ்த்வம் கு³ணக³ணவாநபி ஸதாம் த்³விஜிஹ்வைரஸேவ்யதாம் நீத: ।
தாநபி வஹாவ படீரஜ கிம் கத²யாமஸ்த்வதீ³யமௌந்நத்யம் ॥ 20॥
கா³ஹிதமகி²லம் க³ஹநம் பரிதோத்³ரு’ஷ்டாஶ்ச விபிந:ஸர்வே ।
ஸஹகார ந ப்ரபேதே³ மது⁴பேந ப⁴வத்ஸமம் ஜக³தி ॥ 21॥
அவநீதபரிமலாந்தரகதே² பத³ம் ந்யஸ்ய தே³வதருகுஸுமே ।
புஷ்பாந்தரேऽபி க³ந்தும் வாஞ்ச²ஸி சேத்³ ப்⁴ரமரத⁴ந்யோऽஸி ॥ 22॥
தடிநி சிராயவிசாரய விந்த்⁴யபு⁴வஸ்தவபவித்ராயா: ।
ஶுஷ்யந்த்யா ஆபி யுக்தம் கிம் க²லு ரத்²யோத³காதா³நம் ॥ 23॥
பத்ரப²லபுஷ்பலக்ஷம்யா கதா³ப்யத்³ரு’ஷ்டம் வ்ரு’தம் ச க²லு ஶூகை: ।
உபஸர்பேம ப⁴வந்தம் ப³ர்ப³ர வத³ கஸ்ய லோபே⁴ந ॥ 24॥
ஏகஸ்த்வம் க³ஹநேऽஸ்மிந் கோகில ந கலம் கதா³சித³பி குர்யா: ।
ஸாஜாத்யஶங்கயாऽமீ ந த்வாம் விக்⁴நந்து நிர்த³யா காகா: ॥ 25॥
தருகுலஸுக²மாபஹராம் ஜநயந்தீ ஜக³திஜீவஜாதார்திம் ।
கேநகு³ணேநப⁴வாநீதாதஹிமாநீநிமாம் வஹஸி ॥ 26॥
கலப⁴ தவாந்திகமாக³தமலிமேநம் மாகதா³ப்யவஜ்ஞாஸீ: ।
அபி தா³நஸுந்த³ராணாந்த்³விபது⁴ர்யாணாமயம்ஶிரோதா⁴ர்ய: ॥ 27॥
அமரதருகுஸுமஸௌரப⁴ஸேவநஸம்பூர்ணஸகலகாமஸ்ய ।
புஷ்பாந்தரஸேவேயம் அமரஸ்ய விட³ம்ப³நா மஹதீ ॥ 28॥
ப்ரு’ஷ்டா:² க²லு பரபுஷ்டா: பரிதோத்³ரு’ஷ்டாஶ்சவிடபிந:ஸர்வே ।
மாகந்த³ந ப்ரபேதே³ மது⁴பேந தவோபமா ஜக³தி ॥ 29॥
தோயைரல்பரபி கருணயா பீ⁴மமாநௌ நிதா³கே⁴ ।
மாலாகார வ்யரசி ப⁴வதா யா தரோரஸ்ய புஷ்டி: ।

வர்ஷாகாலே ஜநயிதுமிஹ ப்ராவ்ரு’ஷேண்யேந வாராம் ।
தா⁴ராஸாராநபி விகிரதா விஶ்வதோ வாரிதே³ந ॥ 30॥

ஆராமாதி⁴பதிவிவேகவிகலோ நூநம் ரஸா நீரஸா
வாத்யாபி: ⁴ பருஷீலதா த³ஶ தி³ஶஶ்சண்டா³தபோ து:³ஸஹ: ।

ஏவம் த⁴ந்வதி சம்பகஸ்ய ஸகலே ஸம்ஹாரஹேதாவபி

த்வம்ஸிசந்நம்ரு’தேநதோயத³குதோऽப்யாவிஷ்க்ரு’தோவேத⁴ஸா ॥ 31॥
ந யத்ர ஸ்தே²மாநம் த³து⁴ரதிப⁴யப்⁴ராந்தநயநா:
க³லத்³த³நோத்³ரேகப்⁴ரமத³லிகத³ம்பா³ கரடிந: ।

லுட²ந்முக்தாபா⁴ரே ப⁴வதி பரலோகம் க³தவதோ
ஹரேரத³யத்³வாரே ஶிவஶிவஶிவாநாம் கலகல: ॥ 32॥

த³தா⁴ந: ப்ரேமாணம் தருஷு ஸமபா⁴வேந விபுலம் ।
ந மாலாகாரோऽஸாவக்ரு’த கருணாம் பா³லப³குலே ।

அயம் து த்³ராகு³த்³யத் குஸுமநிகராணாம் பரிமலை: ।
தி³க³ந்தாநாதேநே மது⁴பகுலஜ²ங்காரப⁴ரிதாந் ॥ 33॥

மூலம் ஸ்தூ²லமதீவப³ந்த⁴நத்³ரு’ட⁴ம் ஶாகா:² ஶதம்மாம்ஸலா:
வாஸோ து³ர்க³மஹீத⁴ரே தருபதே குத்ராஸ்தி பீ⁴திஸ்தவ ।

ஏக: கிந்து மநாக³யம் ஜநயதி ஸ்வாந்தே மமாதி⁴ஜ்வர-
ஜ்வாலாலீவலயீப⁴வந்நகருணோதா³வாநலோ க⁴ஸ்மர: ॥ 34॥

க்³ரீஷ்மேபீ⁴ஷ்மத:கரைர்தி³நக்ரு’தாத³க்³தோ⁴ऽபி யஶ்சாதக -

ஸ்த்வாந்த்⁴யாயந்த⁴நவாஸராந்கத²மபித்³ராதீ⁴யஸோநீதவாந்
தே³வால்லோசநகோ³சரேண ப⁴வதா தஸ்மிந்நிதா³நீம் யதி³
ஸ்வீசக்ரே கரகாநிபாதநக்ரு’பா தத் கம் ப்ரதிப்³ரூமஹே ॥ 35॥
த³வத³ஹநஜடாலஜ்வாலஜாலாஹதாநாம்
பரிக³லிதலதாநாம் ம்லாயதாம் பூ⁴ருஹாணாம் ।

அபிஜலத⁴ர ஶைலஶ்ரேணிஶ‍்ரு’ங்கே³ஷு தோயம்
விதரஸி ப³ஹு கோऽயம் ஶ்ரீமத³ஸ்தாவகீந: ॥ 36॥

ஶ‍்ரு’ண்வந் புர: பருஷக³ர்ஜிதமஸ்ய ஹந்த
ரே பாந்த² விஸ்மிதமநா ந மநாக³பி ஸ்யா: ।

விஶ்வார்திவாரணஸமர்பிதஜீவிநதோऽயம்
நாகர்ணித: கிமு ஸகே² ப⁴வதாऽம்பு³வாஹ: ॥ 37॥

ஸௌரப்⁴யம் பு⁴வநத்ரயேऽபி விதி³தம் ஶைத்யம் து லோகோத்தரம் ।
கீர்தி: கிஞ்ச தி³க³ங்க³நாக³ணக³தா கிந்த்வேததே³கம்ஶ‍்ரு’ணு ।

ஸர்வாநேவ கு³ணாநியம் நிகி³ரதி ஶ்ரீக²ண்ட³ தே ஸுந்த³ராந் ।
உஜ்ஜ²ந்தீ க²லு கோடரேஷு க³ரலஜ்வாலாம் த்³விஜிஹ்வாவலீ ॥ 38॥

நாபேக்ஷா ந ச தா³க்ஷிண்யம் ந ப்ரீதிர்ந ச ஸங்க³தி: ।
ததா²பி ஹரதே தாபம் லோகாநாமுந்நதோ த⁴ந: ॥ 39॥
ஸமுத்பத்தி:ஸ்வச்சே²ஸரஸி ஹரிஹஸ்தே நிவஸதி
ர்விலாஸ: பத்³மாயா:ஸுரஹ்ரு’த³யஹாரீ பரிமல: ।

கு³ணைரதைரந்யைரபி ச லலிதஸ்யாம்பு³ஜ தவ
த்³விஜோத்தம்ஸே ஹம்ஸே யதி³ ரதிரதீவோந்நதிரியம் ॥ 40॥

ஸாகம் க்³ராவக³ணைர்லுட²ந்தி மணயஸ்தீரேऽர்கபி³ம்போ³பமா ।
நீரே நீரசரை:ஸமம் ஸ ப⁴க³வாந் நித்³ராதி நாராயண: ।

ஏவம் வீக்ஷ்ய தவாவிவேகமபி ச ப்ரௌடி⁴ம் பராமுந்நதே:
கிம் நிந்தா³ந்யத²வா ஸ்தவாநி கத²ய க்ஷீரார்ணவத்வாமஹம் ॥ 41॥

கிம் க²லு ரத்நைரேதை: கிம் புநரப்⁴ராயிதேந வபுஷா தே ।
ஸலிலமபி யத்ர தாவகமர்ணவ வத³நம் ப்ரயாதி த்ரு’ஷிதாநாம் ॥ 42॥
இயத்யாம் ஸம்பத்தாவபி ச ஸலிலாநாம் த்வமது⁴நா
ந த்ரு’ஷ்ணாமார்த்தாநாம் ஹரஸி யதி³ காஸார ஸஹஸா ।

நிதா³தே⁴ சண்டா³ம்ஶௌ கிரதி பரிதோம் கா³ரநிகரம்
க்ரு’ஶீபூ⁴த: கேஷாமஹஹ பரிஹர்தாஸி க²லு தாம் ॥ 43॥

அயி ரோஷமுரீகரோஷி நோ சேத் கிமபி த்வாம் ப்ரதி வாரிதே⁴ வதா³ம: ।
ஜலதே³ந தவார்தி²நா விமுக்தாந்யாபி தோயாநி மஹாந் ந ஹா ஜஹாஸி ॥ 44॥
ந வாரயாமோ ப⁴வதீ விஶந்தீம்
வர்ஷாந தி³ஸ்ரோதஸி ஜஹ்நுஜாயா: ।

ந யுக்தமேதத்து புரோ யத³ஸ்யா
ஸ்தரங்க³ப⁴ங்கா³ந்ப்ரகடீகரோஷி ॥ 45॥

பௌலோமீபதிகாநநே விலஸதாம் கீ³ர்வாணபூ⁴மீருஹாம்
யேநாக்⁴ராதஸமுஜ்ஜி²தாநி குஸுமாந்யாஜக்⁴ரிரே நிர்ஜரை: ।

தஸ்மிந்நத³ய மது⁴வ்ரதே விதி⁴வஶாந்மாத்⁴வகிமாகாங்க்ஷதி
த்வம் சேத³ஞ்சஸி லோப⁴மம்பு³ஜ ததா³ கிம் த்வாம் ப்ரதிப்³ரூமஹே ॥ 46॥

ப்ராரம்பே⁴ குஸுமாகரஸ்ய பரிதோ யஸ்யோல்லஸந்மஞ்ஜரீ
புஞ்ஜே மஞ்ஜுளகு³ஞ்ஜிதாநி ரசயம்ஸ்தாநாதநோருத்ஸவாந் ।

தஸ்மிந்நத³ய ரஸாலஶாகி²நி த்³ரு’ஶாம் தே³வாத் க்ரு’ஶாமஞ்சதி

த்வஞ்சேந்முஞ்சஸி சஞ்சரீகவிநயந்நீசஸ்த்வத³ந்யோऽஸ்திக: ॥ 47॥
முக்தா ம்ரு’ணாலபடலீ ப⁴வதா நிபீதா-
ந்யம்பூ³நி யத்ர நலிநாநி நிஷேவிதாநி ।

ரே ராஜஹம்ஸ வத்³ தஸ்ய ஸரோவரஸ்ய
க்ரு’த்யேந கேந பா⁴வதாஸி க்ரு’தோபகார: ॥ 48॥

ஏணீக³ணேஷு கு³ருக³ர்வநிமீலிதாக்ஷ:

கிம் க்ரு’ஷ்ணஸார க²லு கே²லஸி காநநேऽஸ்மிந் ।
ஸீமாமிமாம் கலயபி⁴ந்நகரீந்த்³ரகும்ப⁴
முக்தாமயீம் ஹரிவிஹாரவஸுந்த⁴ராயா: ॥ 49॥

ஜட²ரஜ்வலநஜ்வலதாப்யபக³தஶங்கம் ஸமாக³தாபி புர: ।
கரிணாமரிணா ஹரிணாலீ ஹந்யதாம் நு கத²ம் ॥ 50॥
யேந பி⁴ந்நகரிகும்ப⁴விஸ்க²லந்
மௌக்திகாவலிபி⁴ரஞ்சிதா மஹீ ।

அத்³ய தேந ஹரிணாந்திகே கத²ம்
கத்²யதாம் நு ஹரிணா பராக்ரம: ॥ 51॥

ஸ்தி²திம் நோரே த³த்⁴யா:க்ஷணமபி மதா³ந்தே⁴க்ஷண ஸகே²
க³ஜஶ்ரேணீநாத² த்வமிஹ ஜடிலாயாம் வநபு⁴வி ।

அஸோ கும்பி⁴ப்⁴ராந்த்யா க²ரநக²ரவித்³ராவிதமஹா
கு³ருக்³ராவக்³ராம:ஸ்வபிதி கி³ரிக³ர்பே⁴ ஹரிபதி: ॥ 52॥

கி³ரி க³வ்ஹரேஷு கு³ருக³ர்வகு³ம்பி²தோ
க³ஜாராஜபோத ந கதா³பி ஸஞ்சரே: ।

யதி³ பு³த்⁴யதே ஹரிஶிஶு:ஸ்தநந்த⁴யோ:
ப⁴விதா கரேணுபரிஶோஷிதா மஹீ ॥ 53॥

நிஸர்கா³தா³ராமே தருகுலஸமாரோப ஸுக்ரு’தீ
க்ரு’தீ மாலாகாரோ ப³குலமபி குத்ராபி நித⁴நே ।

இத³ம் கோ ஜாநீதே யத³யமிஹ கோணாந்தரக³தோ
ஜக³ஜ்ஜாலம் கர்தா குஸுமப⁴ரஸௌரப்⁴யப⁴ரிதம் ॥ 54॥

யஸ்மிந் வேல்லதி ஸர்வத: பரிசலகல்லோலகோலாஹலை-

ர்மந்தா²த்³ரிஶ்ரமணஶ்ரமம் ஹ்ரு’தி³ஹரிந்த்³ரு’தாவலா: பேதி³ரே ।

ஸோऽயம் துங்க³திமிங்கி³லாங்க³கவலீகாரக்ரியாகோவித:³
கோடே³ க்ரீட³து கஸ்ய கேலி கலஹத்யக்தார்ணவோ ராக⁴வ: ॥ 55॥

லூநம் மத்தமதங்க³ஜை: கியத³பி ச்சி²நம் துஷாரார்தி³தை:
ஶிஷ்டம் க்³ரீஷ்மஜபா⁴நுதீக்ஷ்ணகிரணை ஸ்மீக்ரு’தம் காநநம் ।

ஏஷா கோணக³தா முஹு: பரிமலைராமோத³யந்தீதி³ஶோ
ஹா கஷ்டம் லலிதா லவங்க³லதிகாதா³வாக்³நிநா த³ஹ்யதே ॥ 56॥

ஸ்வர்லோகஸ்ய ஶிகா²மாணி:ஸுரதருக்³ராமஸ்ய தா⁴மாத்³பு⁴தம்
பௌலோமீபுருஹூதயோ: பரிணதி: புண்யாவலீநாமஸி ।

ஸத்யம் நந்த³ந கிந்வித³ம்ஸஹ்ரு’த³யௌர்நித்யம் விதி:⁴ ப்ரார்த்²யதே
த்வத்த: கா²ண்ட³வரங்க³தாண்ட³வநடோ தூ³ரேऽஸ்து வைஶ்வாநர: ॥ 57॥

ஸ்வஸ்வவ்யாப்ரு’திமக்³நமாநஸதயா மத்தோ நிவ்ரு’த்தே ஜநே
சஞ்சூகோடிவிபாரிதாரரபுடோ யாஸ்யாம்யஹம் பஞ்ஜராத் ।

ஏவம் கரிவரே மநோரத²மயம் பீயூஷமாஸ்வாத³யத்யந்த:
ஸம்ப்ரவிவேஶவாரணகராகார: ப²ணிக்³ராமணீ: ॥ 58॥

ரே சாஞ்சல்யஜுஷோம்ரு’கா:³ ஶ்ரிதநகா:³ கல்லோலமாலாகுலா
மேதாமம்பு³தி⁴கா³மிநீம் வ்யவாஸிதா:ஸங்கா³ஹிதும் வா கத²ம் ।

அத்ரைவோச்ச²லத³ம்பு³நிர்ப⁴ரமஹாவர்தை:ஸமாவர்திதோ
யத்³க்³ராஹேண ரஸாதலம் புநரஸௌ நீதோ க³ஜக்³ராமணீ: ॥ 59॥

பிப³ஸ்தந்யம் போத த்வமிஹ மத³த³ந்தாவலதி⁴யா
த்³ரு’க³ந்தாநாத⁴த்ஸே கிமிதி ஹரித³ந்தேஷு பருஷாந் ।

த்ரயாணாம் லோகாநாமபி ஹ்ரு’த³யதாபம் பரிஹரந்
அயம் தீ⁴ரம் தீ⁴ரம் த்⁴வநதி நவநீலோ ஜலத⁴ர: ॥ 60॥

தீ⁴ரத்⁴வநிபி⁴ரலம் தே நீரத³ மேம் மாஸிகோ க³ர்ப: ⁴ ।
உந்மத³வாரணபு³த்³த⁴யா மத்⁴யேஜட²ரம் ஸமுச்ச²லதி ॥ 61॥
வேதண்ட³க³ட³கண்டூ³திபாண்டி³த்யபரிபந்தி²நா ।
ஹரிணா ஹரிணாலீஷு கத்²யதாம் க: பராக்ரம: ॥ 62॥
நீரந்நிர்மலதோ ஜநிர்மது⁴ரதா வாமாமுக²ஸ்பர்தி⁴நீ
வாஸோ யஸ்ய ஹரே: கரே: பரிமலோ கீ³ர்வாணசேதோஹர: ।

ஸர்வஸ்வம் தத³ஹோ மஹாகவிகி³ராம் காமஸ்ய சாம்போ⁴ருஹ ।

த்வஞ்சேத்ப்ரீதிமுரீகரோஷி மது⁴பே தத்த்வாம் கிமாசக்ஷ்மஹே ॥ 63॥
லீலாமுகுலிதநயநம் கிம்ஸுக²ஶயநம் ஸமாதநுஷே ।
பரிணாமவிஷமஹரிணா கரிநாயக வர்த்³த⁴தே வைரம் ॥ 64॥
விது³ஷாம் வத³நாத்³வாச:ஸஹஸா யாந்தி நோ ப³ஹி: ।
யாதாஶ்சேந்ந பராஞ்சந்தி த்³விரதா³நாம் ரதா³இவ ॥ 65॥
ஔதா³ர்யம் பு⁴வநத்ரயேऽபி விதி³தம் ஸம்பூ⁴திரம்போ⁴நிதே⁴-
ர்வாஸோ நந்த³நகாநநே பரிமலோ கீ³ர்வாணசேதோஹர: ।

ஏவம் தா³த்ரு’கு³ரோர்கு³ணா:ஸுரதரோ:ஸர்வேऽபி லோகோத்தரா: ।
ஸ்தா²த³ர்தி²ப்ரவரார்தி²தார்பணவிதா⁴வேகோ விவேகோயதி³ ॥ 66॥

ஏகோ விஶ்வஸதாம் ஹராம்யபக்⁴ரு’ண: ப்ராணாநஹம் ப்ராணிநா-
மித்யேவம்பரிசிந்த்ய மா ஸ்வமநஸி வ்யாதா⁴ऽநுதாபம் க்ரு’தா:² ।

பூ⁴பாநாம் ப⁴வநேஷு கிஞ்ச விமலக்ஷேத்ரேஷு கூ³டா⁴ஶயா:
ஸாதூ⁴நாமரயோ வஸந்தி கதி நோ த்வத்துல்யகக்ஷா: க²லா ॥ 67॥

விஶ்வாஸ்ய மது⁴ரவசநை:ஸாதூ⁴ந்யே வஞ்சயந்தி நம்ரதமா: ।
தாநபி த³தா⁴ஸி மாத: காஶ்யபி யாதஸ்தவாபி ச விவேக: ॥ 68॥
அந்யா ஜக³த்³தி⁴தமயீ மநஸ: ப்ரவ்ரு’த்தி: ।
அந்யேவ காபி ரசநா வசநாவலீநாம் ।

லோகோத்தராச க்ரு’திராக்ரு’திரார்தஹ்ரு’யா ।
வித்³யாவதாம் ஸகலமேவ கி³ராம் த³வீய: ॥ 69॥

ஆபத்³க³த: கில மஹாஶயசக்ரவர்தீ
விஸ்தாரஸ்யத்யக்ரு’தபூர்வமுதா³ரபா⁴வம் ।

காலாகு³ருர்த³ஹநமத்⁴யக³த:ஸமந்தா
ல்லோகோத்தரம் பரிமலம் ப்ரகடீகரோதி ॥ 70॥

விஶ்வாபி⁴ராமகு³ணகௌ³ரவகு³ம்பி²தாநாம்
ரோஷோऽபி நிர்மலதி⁴யாம் ரமணீய ஏவ ।

லோகம்ப்ரு’ணை: பரிமலை: பரிபூரிதஸ்ய
காஶ்மீரஜஸ்ய கடுதாபி நிதாந்தரம்யா ॥ 71॥

லீலாலுண்டி²தஶாரதா³புரமஹாஸம்பந்நராணாம் புரோ
வித்³யாஸத்³மவிநிர்க³லத்கணமுஷோ வல்கா³ந்தி சேத்பாமரா: ।

அத்³ய ஶ்வ: ப²ணிநாம் ஶகுந்தஶிஶவோ த³ந்தாவலாநாம் ஶஶா:
ஸிம்ஹாநாஞ்ச ஸுகே²ந மூர்த்³த⁴ஸுபத³ம் தா⁴ஸ்யதி ஶாலாவ்ரு’கா: ॥ 72॥

கீ³ர்பி⁴ர்கு³ரூணாம் பருஷாக்ஷராபி⁴ஸ்திரஸ்க்ரு’தா யாந்தி நரா மஹத்த்வம் ।
அலப்³த⁴ஶாணோத்கபணா ந்ரு’பாணாம் ந ஜாது மௌலா மணயோ வஸந்தி ॥ 73॥
வஹதி விஷத⁴ராந படீரஜந்மா ஶிரப்தி மஷீபடலம் த³தா⁴தி தீ³ப: ।
விது⁴ரபி ப⁴ஜதேதராம் கலங்க பிஶுநஜநம் க²லு பி³ப்⁴ரதி க்ஷிதீந்த்³ரா: ॥ 74॥
ஸத்பூருஷ: க²லு ஹிதாசரணைரமந்த³-
மாநந்த³யத்யகி²லலோகமநுக்த ஏவ ।

ஆராதி⁴த: கத²ய கேநகரைருதா³ரை-
ரிந்து³ர்விகாஶயதி கைரவிணீகுலாநி ॥ 75॥

க்ரு’தமபி மஹோபகாரம் பய இவ பீத்வா நிராதங்கம் ।
ப்ரத்யுத ஹந்தும் யததே காகோத³ரஸோத³ரக²லோ ஜக³தி ॥ 76॥
க²ல காபட்யதோ³ஷேண தூ³ரேணைவ விஸ்ரு’ஜ்யதே ।
அபாயஶங்கிபி⁴ர்லோகைர்விஷேணாஶீவிஷோ யதா² ॥ 77॥
பாண்டி³த்யம் பரிஹத்ய யஸ்ய ஹி க்ரு’தே ப³ந்தி³த்வமாலம்பி³தம்
து³ஷ்ப்ராப்யம் மநஸாபி யோ கு³ருதரை: க்லேஶை: பத³ம் ப்ராபித: ।

ரூட⁴ஸ்தத்ரஸ சேந்நிகீ³ர்ய ஸகலாம் பூர்வோபகாராவலீம்
து³ஷ்ட: ப்ரத்யவதிஷ்டதே தத³து⁴நா கஸ்மே கிமாசக்ஷ்மஹே ॥ 78॥

பரார்த²வ்யாஸங்கா³து³பஜஹத³பி ஸ்வார்த²பரதா-
மபே⁴தை³கத்வம் யோ வஹதி கு³ணபூ⁴தேஷு ஸததம் ।

ஸ்வபா⁴வாத்³யஸ்யாந்த:ஸ்பு²ரதி லலிதோதா³த்தமஹிமா
ஸமர்தோ² யோ நித்யம் ஸ ஜயதிதராம் கோऽபி புருஷ: ॥ 79॥

வம்ஶப⁴வோ கு³ணவாநபி ஸங்க³விஶேஷேண பூஜ்யதே புருஷ: ।
நஹி தூம்பீ³ப²லவிகலோ வீணாத³ண்ட:³ ப்ரயாத்தி மஹிமாநம் ॥ 80॥
அமிதகு³ணோऽபி பதா³ர்தோ² தோ³ஷேணைகேந நிந்தி³தோ ப⁴வதி ।
நிகி²லரஸாயநமஹிதோ க³ந்தே⁴நோக்³ரேணலஶுந இவ ॥ 81॥
உபகாரமேவ தநுதே விபத்³த⁴த:ஸத்³கு³ணோ நிதராம் ।
மூர்ச்சா²ம் க³தோ ம்ரு’தோ வா நித³ர்ஶநம் பாரதோ³ऽத்ர ரஸ: ॥ 82॥

வநாதே கே²லந்தீ ஶஶகாஶஶுமாலோக்ய சகிதா
பு⁴ஜப்ராந்தம் ப⁴ர்துர்ப⁴ஜதி ப⁴யஹர்து:ஸபதி³ யா ।

அஹோ ஸேயம் ஸீதா த³ஶவத³நநீதா ஹலரதை:³
பரீதா ரக்ஷோபி: ⁴ ஶ்ரயதி விவஶா காமபி த³ஶாம் ॥ 83॥

புரோ கீ³ர்வாணாநாம் நிஜபு⁴ஜப³லாஹோபுருஷிகா-
மஹோகா ரங்காரம் புரபி⁴தி³ ஶரம் ஸம்முக²தயா ।

ஸ்மரஸ்ய ஸ்வர்பா³லாநயந ஶுப⁴மாலார்ச்சநபத³ம்
வபு:ஸத்³யோ பா⁴லாநலப⁴ஸிதஜாலாஸ்பத³மபூ⁴த் ॥ 84॥

யுக்தம் ஸபா⁴யாம் க²லு மர்கடாநாம் ஶாகா²ஸ்தரூணாம்ம்ரு’து³லா ஸநாநி ।
ஸுபா⁴ஷிதம் சீத்க்ரு’திராதிதே²யீ த³ந்தைர்நகா²க்³ரைஶ்ச விபாடநாநி ॥ 85॥
கிம் தீர்த²ம் ஹரிபாத³பத்³மப⁴ஜநம் கிம் ரத்நமச்சா² மதி:
கிம் ஶாஸ்த்ரம் ஶ்ரவணேந யஸ்ய க³லதி த்³வைதோத⁴காரோத³ய: ।

கிம் மித்ரம் ஸததோபகாரரஸிகம் தத்த்வாவபோ³த: ⁴ஸகே²
க: ஶத்ருர்வத³ கே²த³தா³நகுஶலோ து³ர்வாஸநாஸஞ்சய: ॥ 86॥

நிஷ்ணாதோऽபி ச வேதா³ந்தே ஸாது⁴த்வம் நைதி து³ர்ஜந: ।
சிரம் ஜலநிதௌ⁴ மக்³நௌ மைநாக இவ மார்த³வம் ॥ 87॥
நைர்கு³ண்யமேவ ஸாதீ⁴யோ தி⁴க³ஸ்து கு³ணகௌ³ரவம் ।
ஶாகி²நோऽந்யே விராஜந்தே க²ண்ட்³யந்தே சந்த³நத்³ருமா: ॥ 88॥
பரோபஸர்பணாநந்தசிந்தாநலாஶகா²ஶதை: ।
அசும்பி³தாந்த:கரணா:ஸாது⁴ ஜீவந்தி பாத³பா: ॥ 89॥
ஶூந்யேऽபி ச கு³ணவத்தாமாதந்வாந:ஸ்வகீயகு³ணஜாலை: ।
விவராணி முத்³யந் த்³ராகூ³ர்ணாயுரிவ ஸுஜநோ ஜயதி ॥ 90॥
க²ல:ஸஜ்ஜநகார்பாஸரக்ஷணைகஹுதாஶந: ।
பரது:³கா²க்³நிஶமநே மாருத: கேந வர்ண்யதாம் ॥ 91॥
பரகு³ஹ்யகு³ப்திநிபுணம் கு³ணமயமகி²லே:ஸமீஹிதம் நிதராம் ।
லலிதாம்ப³ரமிவ ஸஜ்ஜநமாக²வ இவ தூ³ஷயந்தி க²லா: ॥ 92॥
காருண்யகுஸுமாகாஶ: ஶாந்திஶைத்யஹுதாஶந: ।
யஶ:ஸௌரப்⁴யலஶுந: க²ல ஸஜ்ஜநது:³க²த:³ ॥ 93॥

த⁴த்தே ப⁴ரம் குஸுமபத்ரப²லாவலீநாம்
மர்மவ்யதா²ம் ஸ்ப்ரு’ஶதி ஶீதப⁴வாம் ருஜம் ச ।

யோ தே³ஹமர்பயதி சாந்யஸுக²ஸ்ய ஹேதோ-
ஸ்தஸ்மை வதா³ந்யகு³ரவே தரவே நமோऽஸ்து ॥ 94॥

ஹாலாஹலம் க²லு பிபாஸதி கௌதுகேந
காலாநலம் பரிசுசும்பி³ஷதி ப்ரகாமம் ।

வ்யாலாதி⁴பச்ச யததே பரிப்³து⁴மத்⁴தா³
யோ து³ர்ஜநம் வஶயிதும் குருதே மநீஷாம் ॥ 95॥

தீ³நாநாமிஹ பரிஹாய ஶுஷ்கஸஸ்யாந்யௌதா³ர்ய ப்ரகடயதோ மஹீத⁴ரேஷு ।
ஔந்நத்யம் பரமமவாப்ய து³ர்மத³ஸ்ய ஜ்ஞாதாऽயம் ஜலத⁴ர தாவகோऽவிவேக: ॥
96॥
கி³ரயோ கு³ரவஸ்தப்⁴யோऽப்யுர்வீ கு³ர்வீ ததோऽபி ஜக³த³ண்ட³ம் ।
தஸ்மாத³ப்யதிகு³ரவ: ப்ரலயேப்யசலா மஹாத்மாந: ॥ 97॥
வ்யோம்நி ஸ வாஸம் குருதே சித்ர நிர்மாதி ஸுந்த³ரம் பவநே ।
ரசயதி ரேகா:²ஸலிலே சரதி க²லே யஸ்து ஸத்காரம் ॥ 98॥
ஹாரம் வக்ஷஸி கேநாபி த³த்தமஜ்ஞேந மர்கட: ।
லேடி⁴ ஜிக்⁴ரதி ஸங்க்ஷிப்ய கரோத்யுந்நதமாநநம் ॥ 99॥
மலிநேऽபி ராக³பூர்ணாம் விகஸிதவத³நாமநல்பஜல்பேऽபி ।
த்வயி சபலேऽபி ச ஸரஸாம் ப்⁴ரமர கத²ம் வா ஸரோஜிநீம் த்யஜஸி ॥ 100॥
ஸ்வார்த²ம் த⁴நாநி த⁴நிகாத்ப்ரதி க்³ரு’ண்ஹதோ யத்³
அஸ்யம் ப⁴ஜேந்மலிநதாம் கிமித³ம் விசித்ரம் ।

க்³ரு’ண்ஹந்பரார்த²மபி வாரிநிதே:⁴ பயோऽபி
மேகோ⁴ऽயமேதி ஸகலோऽபி ச காலிமாநம் ॥ 101॥

ஜநக:ஸாநுவிஶேஷோ ஜாதி: காஷ்ட²ம் பு⁴ஜங்க³மை:ஸங்க:³ ।
ஸ்வகு³ணைரேவ படீரஜ யாதோऽஸி ததா²பி மஹிமாநம் ॥ 102॥
கஸ்மை ஹந்த ப²லாய ஸஜ்ஜந கு³ணக்³ராமாஜ்ஜநே ஸஜ்ஜஸி
ஸ்வாத்மோபரஸ்கரணாய சேந்மம வச: பத்²யம் ஸமாகர்ணய ।

யே பா⁴வா ஹ்ரு’த³யம் ஹரந்தி நிதராம் ஶோபா⁴ப⁴ரை:ஸம்ப்⁴ரு’தா-
ஸ்தைரேவாஸ்ய கலே: கலேவரபுஷோ தை³நந்தி³நம் வர்த்³த⁴நம் ॥ 103॥

தூ⁴மாயிதா த³ஶ தி³ஶோ த³லிதாரவிந்தா³
தே³ஹம் த³ஹந்தி த³ஹநா இவ க³ந்த⁴வாஹா: ।

த்வாமந்தரேண ம்ரு’து³தாம்ரத³லாம்ரமஜ்ஜு
கு³ஞ்ஜந்மது⁴வ்ரத மதோ⁴ கில கோகிலஸ்ய ॥ 104॥

பி⁴ந்நா மஹாகி³ரிஶிலா: கரஜாக்³ரஜாக்³ர
து³த்³தா³மஶௌர்யநிகரை: கரடிஶ்ரமேண ।

தே³வே பராசி கரிணாமரிணா ததா²பி
குத்ராபி நாபி க²லு ஹா பிஶிதஸ்ய லேஶ: ॥ 105॥

க³ர்ஜிதமாகர்ண்ய மநாக³ங்கே³ மாதுர்நிஶார்த்³த⁴ஜாதோऽபி ।
ஹாராஶஶுருத்பதிதும் த்³ராக³ங்கா³ந்யாகுச்ய லீயதே நிப்⁴ரு’தம் ॥ 106॥
கிமஹம் வதா³மி க²ல தி³வ்யதமம் கு³ணபக்ஷபாதமபி⁴தோ ப⁴வத: ।
கு³ணஶாலிநோ நிகி²லஸாது⁴ஜநாந் யத³ஹர்நிஶம் ந க²லு விஸ்மரஸி ॥ 107॥
ரே க²ல தவ க²லு சரிதம் விது³ஷாம் மத்⁴யே விவிச்ய வக்ஷ்யாமி ।
அத²வாலம் பாபாத்மந் க்ரு’தயா கத²யாபி தே ஹதயா ॥ 108॥
ஆநந்த³ம்ரு’க³தா³வாக்³நி: ஶீலஶாகி²மத³த்³விப: ।
ஜ்ஞாநதீ³பமஹாவாயுரயம் க²லஸமாக³ம: ॥ 109॥
க²லாஸ்து குஶலா:ஸாது⁴ஹிதப்ரத்யூஹகர்மணி ।
நிபுணா: ப²ணிந:ப்ராணாநபஹர்துந்நிராக³ஸாம் ॥ 110॥
வத³நே விநிவேஶிதாபு⁴ஜங்கீ³ பிஶுநாநாம்ரஸநாமிஷேண கா⁴த்ரா ।
அநயா கத²மந்யதா²வலீடா⁴ நஹி ஜீவந்தி ச நாம நாக³மந்த்ரா: ॥ 111॥
க்ரு’தம் மஹோந்நதம் க்ரு’த்யமர்ஜிதம் சாமலம் யஶ: ।
யாவஜ்ஜீவம் ஸகே² துப்⁴யம் தா³ஸ்யாமோ விபுலாஶிஷ: ॥ 112॥
அவிரதம் பரகார்யக்ரு’தாம் ஸதாம் மது⁴ரிமாதிஶயேந வசோऽம்ரு’தம் ।
ஆபி ச மாநஸமம்பு³நிதி⁴ர்யஶோவிமலஶாரத³பார்வணசந்த்³ரிகா ॥ 113॥
ஏத்ய குஸுமாகரோ மே ஸஞ்ஜீவயிதா கி³ரம் சிரம் மக்³ராம் ।
இதி சிந்தயதோ ஹ்ரு’த³யே பிகஸ்ய ஸமதா⁴யி ஶோபி⁴கேந ஶர: ॥ 114॥
நிர்கு³ண: ஶோப⁴தே நைவ விபுலா ட³ம்ப³ரோऽபி நா ।
ஆபாதரம்யபுஷ்ப ஶ்ரீஶோபி⁴தா ஶால்மலிர்யதா² ॥ 115॥

பங்கைர்விநாஸரோ பா⁴தி ஸத:³ க²லஜநைர்விநா ।
கடுவர்ணைவிநா காவ்யம் மாநஸம் விஷயைர்விநா ॥ 116॥
தத்த்வம் கிமபி காவ்யாநாம் ஜாநாதி விரலோ பு⁴வி ।
மார்மிக: கோ மரந்தா³நாமந்தரேண மது⁴வ்ரதம் ॥ 117॥
ஸரஜஸ்காம்பாண்டு³வர்ணாம் கண்டகப்ரகராந்விதாம் ।
கேதகீம் ஸேவஸே ஹந்த கத²ம் ரோலம்ப³ நிஸ்த்ரப ॥ 118॥
யதா² தாநம் விநா க³கோ³ யதா² மாநம் விநா ந்ரு’ப: ।
யதா² தா³நம் விநா ஹஸ்தீ ததா² ஜ்ஞாநம் விநா யதி: ॥ 119॥
ஸந்த:ஸ்வத: ப்ரகாஶந்தே கு³ணா ந பரதோ ந்ரு’ணாம் ।
ஆமோதோ³ நஹி கஸ்தூர்யா: ஶபதே²ந விபா⁴வ்யதே ॥ 120॥
அபி ப³த கு³ரு க³ர்வம் மாஸ்ம கஸ்தூரி யாஸீ-

ரகி²லபரிமலாநாம் மௌலிநா ஸௌரபே⁴ண ।
கி³ரிக³ஹநகு³ஹாயாம் லீநமத்யந்ததீ³நம்
ஸ்வஜநகமமுநைவ ப்ராணஹீநம் கரோஷி ॥ 121॥

தூ³ரீகரோதி குமதிம் விமலீகரோதி
சேதஶ்சிரந்தநமக⁴ம் சுலுகீகரோதி ।

பூ⁴தேஷு கிம் ச கருணாம் ப³ஹுலீகரோதி
ஸங்க:³ஸதாம் கிமு ந மங்க³ளமாதநோதி ॥ 122॥

அநவரதபரோபகாரவ்யக்³ரீப⁴வத³மலசேதஸாம் மஹதாம் ।
ஆபாதகாடவாநி ஸ்பு²ரந்திம் வசநாநி பே⁴ஷஜாநீவ ॥ 123॥
வ்யாகு³ஞ்ஜந்மது⁴கரபுஞ்ஜமஞ்ஜுகீ³தாந்யாகர்ண்ய ஶ்ருதிமத³ஜால்லயாதிரேகாத ।
ஆபூ⁴மீதலநதகந்த⁴ராணி மந்யேऽரண்யேऽஸ்மிந்நவநிருஹாம் குடும்ப³காநி ॥ 124॥
ம்ரு’தஸ்ய லிப்ஸா க்ரு’பணஸ்ய தி³த்ஸா
விமார்க³ கா³யாஶ்ச ருசி:ஸ்வகாந்தே ।

ஸர்பஸ்ய ஶாந்தி:குடிலஸ்ய மைத்ரீ
விதா⁴த்ரு’ஸ்ரு’ஷ்டௌ ந ஹி த்³ரு’ஷ்டபூர்வா ॥ 125॥

உத்தமாநாமபி ஸ்த்ரீணாம் விஶ்வாஸோ நைவ வித்³யதே ।
ராஜப்ரியா: கேரவிண்யோ ரமந்தே மது⁴பை:ஸஹ ॥ 126॥

பண்டி³தராஜஜக³ந்நாத²கவிவிரசித: பா⁴மிநீவிலாஸ:

அயாசித:ஸுக²ம் த³த்தே யாசிதஶ்ச ந யச்ச²தி ।
ஸர்வஸ்வம் சாபி ஹரதே விதி⁴ருச்ச²ங்க²லோ ந்ரு’ணாம் ॥ 127॥
தோ³ர்த³ண்ட³த்³வயகுண்ட³லீக்ரு’தலஸத்கோத³ண்ட³சண்டா³ம்ஶுக³-
த்⁴வஸ்தோத்³த³ண்ட³விபக்ஷமண்ட³லமத² த்வாம் வீக்ஷ்ய மத்⁴யேரணம் ।

வல்க³த்³கா³ண்டி³வமுக்தகாண்ட³வலயஜ்வாலாவலீ தாண்ட³வ
ப்⁴ரஶ்யத்கா²ண்ட³வருஷ்டபாண்ட³வமஹோ கோ ந க்ஷிதீஶ:ஸ்மரேத் ॥ 128॥

க²ண்டி³தாநேத்ரகாஞ்ஜாலிமஞ்ஜுரஞ்ஜநபண்டி³தா: ।
மண்டி³தாகி²லதி³க்ப்ராந்தாஶ்சண்டா³ம்ஶோ: பாந்து பா⁴நவ: ॥ 129॥
இதி ஶ்ரீமத்பண்டி³தராஜஜக³ந்நாத²கவிவிரசிதே பா⁴மிநீவிலாஸே

ப்ராஸ்தாவிகோ நாம ப்ரத²மோ விலாஸ: ॥ 1॥

॥ பா⁴மிநீவிலாஸே த்³விதீய: ஶ‍்ரு’ங்கா³ரவிலாஸ: ॥
ந மநாக³பி ராஹுரோத⁴ஶங்கா ந கலங்காநுக³மோ ந பாண்டு³பா⁴வ: ।
உபசீயத ஏவ காபி ஶோபா⁴ பரிதோ பா⁴மிநி தே முக²ஸ்ய நித்யம் ॥ 1॥
நிதராம் பருஷா ஸரோஜமாலா ந ம்ரு’ணாலாநி விசாரபேஶலாநி ।
யதி³ கோமலதா தவாங்க³காநாமத² கா நாம கதா²பி பல்லவாநாம் ॥ 2॥
ஸ்வேதா³ம்பு³ஸாந்த்³ரகணஶாலிகபோலபாலீ
தோ³லாயிதஶ்ரவணகுண்ட³லவந்த³நீயா ।

ஆநந்த³மங்குரயதி ஸ்மரணேந காபி
ரம்யா த³ஶா மநஸி மே மதி³ரேக்ஷணாயா: ॥ 3॥

கஸ்தூரிகாதிலகமாலி விதா⁴ய ஸாயம்
ஸ்மேராநநா ஸபதி³ ஶீலய ஸௌத⁴மௌலிம் ।

ப்ரோடி⁴ம் ப⁴ஜந்து குமுதா³நி முதா³முதா³ரா-
முல்லாஸயந்து பரிதோ ஹரிதோ முகா²நி ॥ 4॥

தந்மஞ்ஜுமந்த³ஹஸிதம் ஶ்வஸிதாநி தாநி
ஸா வை கலங்கவிது⁴ரா மது⁴ராநநஶ்ரீ: ।

அத்³யாபி மே ஹ்ரு’த³யமுந்மத³யந்தி ஹந்த
ஸாயந்தநாம்பு³ஜஸஹோத³ரலோசநாயா: ॥ 5॥

ப்ராதஸ்தராம் ப்ரணமநே விஹிதே கு³ரூணா

மாகர்ண்ய வாசமமலாம் ப⁴வ புத்ரணீதி ।
நேதீ³யஸி ப்ரியதமே பரமப்ரமோத³
பூர்ணாத³ரம் த³யிதயா த³தி⁴ரே த்³ரு’க³ந்தா: ॥ 6॥

கு³ருஜநப⁴யமத்³விலோகநாந்த:ஸமுத³யதா³குலபா⁴வமுத்³வஹந்த்ய: ।
த³ரத³லத³ரவிந்த³ஸுந்த³ரே ஹா ஹரிணத்³ரு’ஶோ நயநே ந விஸ்மராமி ॥ 7॥
ப³த³ராமலகாம்ரதா³டி³மாநாமபஹ்ரு’த்ய ஶ்ரியமுந்நதோ க்ரமேண ।
அது⁴நா ஹரணே குசௌ யதேதே த³யிதே தே கரிஶாவகும்ப⁴லக்ஷ்ம்யா: ॥ 8॥
ஜம்பீ³ரஶ்ரியமதிலங்க்⁴யம் லீலயைவ வ்யாநம்ரீக்ரு’தகமநயிஹேம கும்பௌ⁴ ।
நீலாம்போ⁴ருஹநயநேऽது⁴நா குசௌ தே ஸ்பர்தே⁴தே கில கநகாசலேந ஸார்த⁴ம் ॥
9॥
கபோலபாலீ தவ தந்வி மந்யே லாவண்யத⁴ந்யே தி³ஶ முத்தராக்²யாம் ।
ஆபா⁴தி யஸ்யாம் லலிதாலகாயாம் மநோஹரா வைஶ்ரவணஸ்ய லக்ஷ்மீ: ॥ 10॥
நீவீம் நியம்ய ஶிதி²லாமுஷஸி ப்ரகாஶ-

மாலோக்ய வாரிஜத்³ரு’ஶ: ஶயநம் ஜிஹாஸோ: ।
நைவாவரோஹதி கதா³பி ச மாநஸாந்மே
நாபே: ⁴ ப்ரபா⁴ ஸரஸிஜோத³ரஸோத³ராயா: ॥ 11॥

ஆலீஷு கேலீரப⁴ஸேந பா³லா முஹுர்மமாலாபமுபாலபந்தீ ।
ஆராது³பாகர்ண்ய கி³ரம் மாதி³யாம் ஸௌதா³மிநீயாம் ஸுஷமாமயாஸீத் ॥ 12॥
முதை⁴வ நக்தம் பரிகல்ப்ய க³ந்தும் ம்ரு’ஷைவ ரோஷாது³பஜல்பதோ மே ।
உத³ஶ்ருசஞ்சந்நயநா நதாங்கீ³ கி³ரம் ந காம் காமுரரீசகார ॥ 13॥
தவதி⁴ குஶலீ புராணஶாஸ்த்ரஸ்ம்ரு’திஶதசாருவிசாரஜோ விவேக: ।
யத³வாதி⁴ ந பத³ம் த³தா⁴தி சித்தேஹரிணகிஶோத்³ரு’ஶோ த்³ரு’ஶோர்விலாஸ:॥ 14॥
ஆக³த: பதிரிதீரிதம் ஜநை: ஶ‍்ரு’ண்வதீ சகிதமேத்ய தே³ஹலீம் ।
கௌமுதீ³வ ஶிஶிரீகரிஷ்யதே லோசநே மம கதா³ ம்ரு’கே³க்ஷணாம் ॥ 15॥
அவதௌ⁴ தி³வஸாவஸாநகாலே ப⁴வநத்³வாரி விலோசநே த³தா⁴நா ।
அவலோக்ய ஸமாக³தம் ததா³ மாமத² ராமா விகஸந்முகீ² ப³பூ⁴வ ॥ 16॥
வக்ஷோஜாக்³ரம் பாணிநாம்ரு’ஷ்ய தூ³ரம் யாதஸ்ய த்³ராகா³நநாப்³ஜம் ப்ரியஸ்ய ।

ஶோணாக்³ராப்⁴யாம் பா⁴மிநீலோசநாப்⁴யாம் ஜோஷம் ஜோஷம் ஜோஷமேவாவதஸ்தே²
॥ 17॥
கு³ருபி: ⁴ பரிவேஷ்டிதாபி க³ண்ட³ஸ்த²லகண்டூ³யநசாருககைதவேந ।
த³ரத³ர்ஶிதஹேமபா³ஹுநாலா மயி பா³லா நயநாஞ்சலம் சகார ॥ 18॥
கு³ருமத்⁴யக³தா மயா நதாங்கீ³ நிஹதா நீரஜகோரகேண மந்த³ம் ।
த³ரகுண்ட³லதாண்ட³வம் நதப்⁴ரூலதிகம் மாமவலோக்ய கூ⁴ர்ணிதாஸீத் ॥ 19॥
விநயே நயநாருணப்ரஸாரா: ப்ரணதோ ஹந்த நிரந்தராஶ்ருதா⁴ரா: ।
அபி ஜீவிதஸம்ஶய: ப்ரயாணே ந ஹி ஜாநே ஹரிணாக்ஷி கேந துஷ்யே ॥ 20॥
அகருணம்ரு’ஷாபா⁴ஷாஸிந்தோ⁴ விமுஞ்ச மமாஞ்சலம்
தவ பரிசித:ஸ்நேஹ:ஸம்யங்மயேத்யபி⁴தா⁴யிநீம் ।

அவிரலக³லத்³வாபாம் தந்வீம் நிரஸ்தவிபூ⁴ஷண
க இஹ ப⁴வதீம் ப⁴த்³ரே நித்³ரே விநா விநிவேத³யேத் ॥ 21॥

தீரே தருண்யா வத³நம் ஸஹாஸம் நீரே ஸரோஜம் ச மிலத்³தி⁴காஸம் ।
ஆலோக்ய தா⁴வத்யுப⁴யத்ர முக்³தா⁴ மரந்த³லுப்³தா⁴லிகிஶோரமாலாம் ॥ 22॥
வீக்ஷ்ய வக்ஷாவி விபக்ஷகாமிநீஹாரலக்ஷ்ம தா³யதஸ்ய பா⁴மிநீ ।
அம்ஸதே³ஶவிநிவேஶிதாம் க்ஷணாதா³சகர்ஷ நிஜபா³ஹுவல்லரீம் ॥ 23॥
த³ராநமத்கந்த⁴ரப³ந்த⁴மீஷந்நிமீலிதஸ்நிக்³த⁴விலோசநாப்³ஜம் ।
அநல்பநிஶ்வாஸப⁴ராலஸாங்க³ம் ஸ்மராமி ஸங்க³ம் சிரமங்க³நாயா: ॥ 24॥
ரோஷாவேஶாந்நிர்க³தம் யாமயுக்³மாதே³த்ய த்³வாரம் காஞ்சிதா³க்²யாம் க்³ரு’ணந்தம்
।
மாமாஜ்ஞாயைவாயயௌ காதராக்ஷீ மந்த³ மந்த³ம் மந்தி³ராதி³ந்தி³ரேவம் ॥ 25॥
ஹ்ரு’த³யே க்ரு’தஶைவலாநுஷங்கா³முஹுரங்கா³நி யதஸ்தத:க்ஷிபந்தீ ।
ப்ரியநாமபரே முகே²ஸகீ²நாமதிதீ³நாமியமாத³தா⁴தி த்³ரு’ஷ்டிம் ॥ 26॥
இத ஏவ நிஜாலயம் க³தாயா வநிதாயா கு³ருபி: ⁴ ஸமாவ்ரு’தாயா: ।
பரிவர்திதகந்த⁴ரம் நதப்⁴ரு ஸ்மயமாநம் வத³நாம்பு³ஜம் ஸ்மராமி ॥ 27॥
கத²ய கத²மிவாஶா ஜாயதாம் ஜீவிதே மே
மலயபு⁴ஜக³வாந்தா வாந்தி வாதா: க்ரு’தாந்தா: ।

அயமபி க²லு கு³ஞ்ஜந்மஞ்ஜு மாகந்த³மௌலோ

சுலுகயதி மதீ³யாம் சேதநாம் சஞ்சரீக: ॥ 28॥
நிருத்⁴ய யாந்தீம் தரஸா கபோதீம் கூஜத்கபோதஸ்ய புரோ த³தா⁴நே ।
மயி ஸ்மிதார்த்³ரம் வத³நாரவிந்த³ம் ஸா மந்த³மந்த³ம் நமயாம்ப³பூ⁴வ ॥ 29॥
திமிரம் ஹரதி ஹரிதாம் புர:ஸ்தி²தா
திரயந்தி தாபமத² தாபஶாலிநாம் ।

வத³நவிபஸ்தவ சகோரலோசநே
பரிமுத்³ரயந்தி ஸரஸீருஹஶ்ரிய: ॥ 30॥

குசகலஶயுகா³ந்தர்மாமகீநம் நகா²ங்கம்
ஸபுலகதநு மந்த³ம் மந்த³மாலோகமாநா ।

விநிஹிதவத³நம் மாம் வீக்ஷ்யபா³லா க³வாக்ஷே-

சகிததநு நதாங்கீ³ஸத்³ம ஸத்³யோ விவேஶ ॥ 31॥
விதா⁴ய மா மத³நாநுகூலம்
கபோலமூலம் ஹ்ரு’த³யே ஶயாநா ।

தந்வீ ததா³நாமதுலாம் ப³லாரே:
ஸாம்ராஜ்யலக்ஷ்மீமத⁴ரீசகார ॥ 32॥

முஹுரர்தி²தயாத்³ய நித்³ரயா மே ப³த யாமே சரநே நிவேதி³தாயா: ।
சிபு³கம்ஸுத்³ரு’ஶ:ஸ்ப்ரு’ஶாமி யாவந்மயி தாவந்மிஹிரோऽபி நிர்த³யோऽபூ⁴த்॥ 33॥
ஶ்ருதிஶத்தமபி பூ⁴ய: ஶீலிதம் பா⁴ரதம் வா
விரசயதி ததா² நோ ஹந்த ஸந்தாபஶாந்திம் ।

அபி ஸபதி³ யதா²யம் கேலிவிஶ்ராந்தகாந்தா
வத³நகமலவலக³த்காந்திஸாந்த்³ரோ நகார: ॥ 34॥

லவலீ தவ லீலயா கபோலே கவலீகுர்வதி கோமலவிஷா ।
பரிபாண்டு³ரபுண்ட³ரீகக²ண்டே³ பரிபேது: பரிதோ மஹாத⁴ய: ॥ 35॥
யௌவநோத்³மநிதாந்தஶங்கிதா: ஶீலஶௌர்யப³லகாந்திலோபி⁴தா: ।
ஸங்குசந்தி விகஸந்தி ராக⁴வே ஜாநகீநயநநீரஜஶ்ரிய: ॥ 36॥
அதி⁴ரோப்யஹரஸ்ய ஹத சாபம்
பரிதாபம்ப்ரஶமய்ய பா³ந்த⁴வாநாம் ।

பரிணேஷ்யதி வா ந வா யுவாயம்
நிரபாயம் மிதி²லாதி⁴நாத²புத்ரீம் ॥ 37॥

பு⁴ஜபஞ்ஜரே க்³ரு’ஹீதா நவபரிணீதா வரேண ரஹஸி வதூ: ⁴ ।
தத்காலஜாலபதிதா பா³லகுரங்கீ³வ வேபதே நிதராம் ॥ 38॥
உபநிஷத:³ பரிபீதா கீ³தாபி ச ஹந்த மதிபத²ம் நீதா ।
தத³பி ந ஹா விது⁴வத³நா மாநஸஸத³நாத்³ ப³ஹிர்யாதி ॥ 39॥
அகருணஹ்ரு’த³ய ப்ரியதம முஞ்சாமி த்வாமித: பரம் நாஹம் ।
இத்யாலபதி கராம்பு³ஜமாதா³யாலீ ஜநஸ்ய விகலா ஸா ॥ 40॥
லோபா⁴த்³ப⁴ராடிகாநாம் விக்ரதும் தக்ரமவிரதமடந்த்யா ।
லப்³தோ⁴ கோ³பகிஶோர்யா மத்⁴யஸ்த்²யம் மஹேந்த்³ரநீலமணி: ॥ 41॥
ரூபாருசிம் நிரஸிதும் ரஸயந்த்யா ஹரிமுக²ஸ்ய லாவண்யம் ।
ஸுத்³ரு’ஶ: ஶிவஶிவ ஸகலே ஜாதா ஸகலேவரே ஜக³த்யருசி: ॥ 42॥
ப்ராணாபஹரணேநாஸி துல்யோஹாலாஹலேந மே ।
ஶஶாங்க கேந முக்³தே⁴ந ஸுதா⁴ம்ஶுரிதி பா⁴ஷித: ॥ 43॥
கிம் ஜல்பஸி முக்³த⁴தயா ஹந்த மமாங்க³ம் ஸுவர்ணவர்ணமிதி ।
தப்யாதி பததி ஹுதாஶே ததா³ஹதாஶே துலாம் தவாரோஹேத் ॥ 44॥
ஔத்ஸுக்யாத்பரிமிலதாம் த்ரபயா ஸங்கோசமஞ்சதாம் ச முஹு: ।
நவஸங்க³ம யோர்யூநோர்நயநாநாமுத்ஸவோ ஜயதி ॥ 45॥
க³ரிமாணமர்பயித்வா லகி⁴மாநம் குசதடாத்குரங்க³த்³ரு’ஶாம் ।
ஸ்வீகுர்வதே நமஸ்தே யூநாம் தை⁴ர்யாய நிர்விவேகாய ॥ 46॥
ந்யஞ்சதி வயஸி ப்ரத²மே ஸமுத³ஞ்சதி தருணிமநி ததா³ஸுத்³ரு’ஶ: ।
த³த⁴தி ஸ்ம மது⁴ரிமாணம் வாசோ க³தயஶ்ச விப்⁴ரமாஶ்ச ப்⁴ரு’ஶம் ॥ 47॥
நிஸ்ஸீமஶோபா⁴ஸௌபா⁴க்³யம் நதாங்க்³யா நயநத்³வயம் ।
அந்யோ யாலோகநாநந்த³ விரஹாதி³வ சஞ்சலம் ॥ 48॥
கு³ருமத்⁴யே ஹரிணாக்ஷீ மார்திகஶகலைர்நிஹந்துகாமம் மாம் ।
ரத³யந்த்ரிதரஸநாக்³ரம் தரலிதநயநம் நிவாரயாஞ்சக்ரே ॥ 49॥
நயநாஞ்சலாவமர்ஶம் யா ந கதா³சித்புரா ஸேஹே ।
ஆலிங்கி³தாபி ஜோஷம் தஸ்தௌ²ஸா க³ந்துகேந த³யிதேந ॥ 50॥
மாநபராக்³வத³நாபி ப்ரியா ஶயாநேவ த³யிதகரகமலே ।
உத்³வேல்லத்³பு⁴ஜமல ஸக்³ரீவாப³ந்த⁴ம் கபோலமாத⁴த்தே ॥ 51॥

லோசநபு²ல்லாம்போ⁴ஜ த்³வயலோபா⁴ந்தோ³லிதைகமநா: ஶுப்⁴ரே ।
கஸ்தூரீதிலகமிஷாத³யமலிகேऽலிஸ்தவோல்லஸதி ॥ 52॥
அதி⁴ரஜநி ப்ரியஸவிதே⁴ கத²மபி ஸம்வேஶிதா ப³லாத்³கு³ருபி: ⁴ ।
கிம் ப⁴விதேதி ஸஶங்கம் பங்கஜநயநா பராந்ரு’ஶதி ॥ 53॥
சிந்தாமீலிதமாநஸோ மநஸிஜ:ஸக்²யோ விஹீநப்ரபா:⁴
ப்ராணேஶ: ப்ரணயாகுல: புநரஸாவாஸ்தாம்ஸமஸ்தாகதா² ।

ஏதத்த்வாம் விநிவேத³யாமி மம சேது³க்திம் ஹிதாம் மந்யஸே
முக்³தே⁴ மா குரு மாநமாநநமித³ம் ராகாபதிர்ஜேஷ்யாதி ॥ 54॥

அலங்கர்தும் கர்ணௌ ப்⁴ரு’ஶமநுப⁴வந்த்யா நவருஜம்
ஸஸீஸ்காரம் திர்யக்³வலிதவத³நாயா ம்ரு’க³த்³ரு’ஶ: ।

கராப்³ஜவ்யாபாராநதிஸுக்ரு’தஸாராந் ரஸயதோ
ஜநு:ஸர்வம் ஶ்லாக்⁴யம் ஜயதி லலிதோத்தம்ஸ ப⁴வத: ॥ 55॥

ஆயாதைவ நிஶா நிஶாபதிகரை: கீர்ணம் தி³ஶாமந்தரம்
பா⁴மிந்யோ ப⁴வநேஷு பூ⁴ஷணக³ணைரங்கா³ந்யலங்குர்வதே ।

முக்³தே⁴ மாநமபாகரோஷி ந மநாக³த்³யாபி ரோஷேண தே
ஹா ஹா பா³லம்ரு’ணாலதோऽப்யதிதராம் தந்வீ தநுஸ்தாம்யதி ॥ 56॥

வாசோ மாங்க³லிகீ: ப்ரயாணஸமயே ஜல்பத்யநல்பம் ஜநே
கேலீமந்தி³ரமாருதாயநமுகே² விந்யஸ்தவக்த்ராம்பு³ஜா ।

நி:ஶ்வாஸக்³லபிதாத⁴ரம் பரிபதத்³பா³ஷ்பார்த்³ரவக்ஷோருஹா
பா³லா லோலவிலோசநா ஶிவ ஶிவ ப்ராணேஶமாலோகதே ॥ 57॥

யத³வாதி⁴ த³யிதோ விலோசநாப்⁴யாம் ஸஹசரி தை³வவஶேந தூ³ரதோऽபூ⁴த் ।
தத³வதி⁴ ஶிதி²லீக்ரு’தோ மதீ³யைரத² கரணை: ப்ரணயோ நிஜக்ரியாஸு ॥ 58॥
நிகி²லாம் ரஜநீம் ப்ரியேண தூ³ராது³பயாதேந விபோ³தி⁴தா கதா²பி: ⁴ ।
அதி⁴கம் ந ஹி பரயாமி வக்தும் ஸகி² மா ஜல்ப தவாயஸீ ரஸஜ்ஞா ॥ 59॥
நிபதத்³பா³ஷ்பஸம்ரோத⁴ முக்தசாஞ்சல்யதாரகம் ।
கதா³ நயநநீலாப்³ஜமாலோகேய ம்ரு’கீ³த்³ரு’ஶ: ॥ 60॥
யதி³லக்ஷ்மண ஸா ம்ரு’கே³க்ஷணா ந மதீ³க்ஷாஸரணிம் ஸமேஷ்யதி ।
அமுநா ஜட³ஜீவிதேந மே ஜக³தா வா விப²லேந கிம் ப²லம் ॥ 61॥

ப⁴வநம் கருணாவதீ விஶந்தீ க³மநாஜ்ஞாலவலாப⁴லாலஸேஷு ।
தருணேஷு விலோசநாந்ஜ மாலாமத² பா³லா பதி² பாதயாம்ப³பூ⁴வ ॥ 62॥
பாபம் ஹந்த மயா ஹதேந விஹிதம் ஸீதாபி யத்³யாபிதா
ஸா மாமிந்து³முகீ² விநா ப³த வநே கிம் ஜீவிதம் தா⁴ஸ்யதி ।

ஆலோகேய கத²ம் முக²ம் ஸுக்ரு’திநாம் கிம் தே வதி³ஷ்யதி மாம்
ராஜ்யம் யாது ரஸாதலம் புநரித³ம் ந ப்ராணிதும் காமயே ॥ 63॥

உஷஸி ப்ரதிபக்ஷகாமிநீ ஸத³நாத³ந்திகமஞ்சதி ப்ரியே ।
ஸுத்³ரு’ஶீ நயநாப்³ஜகோணயோருதி³யாய த்வரயாऽருணத³யுதி: ॥ 64॥
க்ஷமாபணைகபாத³யோ: பத³யோ: பததி ப்ரியே ।
ஶேமு:ஸரோஜநயநா நயநாருணகாந்தய: ॥ 65॥
நிர்வாஸயந்தீ த்⁴ரு’திமங்க³நாநாம் ஶோபா⁴ ஹரேரேணத்³ரு’ஶோத⁴யந்த்யா: ।
சிராபராத⁴ஸ்ம்ரு’திமாம்ஸலோऽபி ரோஷ:க்ஷணப்ராகு⁴ணிகோ ப³பூ⁴வ ॥ 66॥
ராஜ்ஞோ மத்ப்ரதிகூலாந்மே மஹத்³ப⁴யமுபஸ்தி²தம் ।
பா³லே வாரய பாந்த²ஸ்ய வாஸதா³நவிதா⁴நத: ॥ 67॥
மலயாநிலமநலீயதி மணிப⁴வநே காநநீயதி க்ஷணத: ।
விரஹேண விகலஹ்ரு’த³யா நிர்ஜலமீநாயதே மஹிலா ॥ 68॥
காலாகு³ருத்³ரவம் ஸா ஹாலாஹலவத்³விஜாநதீ நிதராம் ।
அபி நீலோத்பலமாலாம் பா³லா வ்யாலாவலிம் கிலாமநுத ॥ 69॥
விதி⁴வஞ்சிதயா மயா ந யாதம் ஸகி²ஸங்கேதநிகேதநம் ப்ரியஸ்ய ।
அது⁴நா ப³த கிம் விதா⁴துகாப்ரோ மயி காமோ ந்ரு’பதி: புநர்ந ஜாநே ॥ 70॥
விரஹேண விகலஹ்ரு’த³யா விலபந்தீ த³யித த³யிதேதி ।
ஆக³தமபி தம் ஸவிதே⁴ பரிசயஹீநேவ வீக்ஷதே பா³லா ॥ 71॥
தா³ரித்³ர்யம் ப⁴ஜதே கலாநிதி⁴ரயம் ராகாऽது⁴நா ம்ல்லாயதி
ஸ்வைரகைரவகாநநேஷு பரிதோ மாலிந்யமுந்மீலதி ।

த்³யோதந்தே ஹரித³ந்தராணி ஸுஹ்ரு’தா³ம் வ்ரு’ந்த³ம் ஸமாநந்த³தி
த்வம் சேத³ஞ்சஸி காஞ்சநாங்கி³ வத³நாம்போ⁴ஜே விகாஸஶ்ரியம் ॥ 72॥

பாடீரத்³ருபு⁴ஜங்க³புங்க³வமுகா² யாதா இவாதாபிநோ
வாதா வாந்தி த³ஹந்தி லோசநமமீ தாம்ரா ரஸாலத்³ருமா: ।

ஏதே ஹந்த கிரந்தி கூஜிதமயம் ஹாலாஹலம் கோகிலா
பா³லா பா³லம்ரு’ணாலகோமலதநு: ப்ராணாந் கத²ம் ரக்ஷது ॥ 73॥

ஆயாதைவ நிஶா மநோ ம்ரு’க³ஶா முநிந்த்³ர மாதந்வதீ
மாநோ மே கத²மேஷ ஸம்ப்ரதி நிராதங்கம் ஹ்ரு’தி³ஸ்தா²ஸ்யதி ।

ஊஹாபோஹமிமம் ஸரோஜநயநா யாவத்³வித⁴த்தேதராம்
தாவத்காமந்ரு’பாதபத்ரஸுஷமம் பி³ம்ப³ம் ப³பா⁴ஸே விதோ: ⁴ ॥ 74॥

ப்ரபா⁴தஸமயப்ரபா⁴ம் ப்ரணயிநிஹ்நுவாநாம் ரஸாத³-
முஷ்ய நிஜபாணிநா த்³ரு’ஶமமீலயம் லீலயா ।

அயம் து க²லு பத்³மிநீபரிமலாலிபாடச்சரை-
ரவேருத³யமத்⁴யகா³த³தி⁴கசாரூ தைர்மாருதை: ॥ 75॥

விதூ³ராதா³ஶ்சர்யஸ்திமிதமத² கிஞ்சித் பரிசயா-
து³த³ஞ்சச்சாஞ்சல்யம் தத³நு பரிதஸ்பா²ரிதருசி ।

கு³ரூணாம் ஸங்கா⁴தே ஸபதி³ மயி யாதே ஸமஜநி
த்ரபாகூ⁴ர்ணத்தாரம் நயநாமிஹ ஸாரங்க³ஜத்³ரு’ஶ: ॥ 76॥

கபோலாவுந்மீலநந்வபுலகபாலீ மயி மநா-
ங்ம்ரு’ஶந்யந்த:ஸ்மேரஸ்தப³கிதமுகா²ம்போ⁴ருஹருச: ।

கத²ங்காரம் ஶக்யா: பரிக³தி³துமிந்தீ³வரஹஶோ
த³லத்³ராக்ஷாநிர்யத்³ரஸப⁴ரஸபக்ஷா பா⁴ணிதய: ॥ 77॥

ராஜாநம் ஜநயாம்ப³பூ⁴வ ஸஹஸா ஜைவாதத்ரு’க த்வாம் து ய:
ஸோऽயம் குண்டி²தஸர்வஶக்திநிகரோ ஜாதோ ஜரார்தோ விதி: ⁴ ।

ஸம்ப்ரத்யுந்மத³க²ஞ்ஜரீடநயநாவக்ராய நித்யஶ்ரியே
தா³தா ராஜ்யமக²ண்ட³மஸ்ய ஜக³தோ தா⁴தா நவோ மந்மத:² ॥ 78॥

அவிர்பூ⁴தா யத³வதி⁴ மது⁴ஸ்யந்தி³நீ நந்த³ஸூநோ:
காந்தி: காசிந்நிகி²லநயநாகர்ஷணே கார்மராஜ்ஞா ।

ஶ்வாஸோ தீ³ர்க⁴ஸ்தவதி⁴ முகே² பாண்டி³மா க³ண்ட³மூலே
ஶூந்யா வ்ரு’த்தி:குலம்ரு’க³த்³ரு’ஶாம் சேதஸி ப்ராது³ராஸீத் ॥ 79॥

ப்ரஸங்கே³ கோ³பாநாம் கு³ருஷு மஹிமாநம் யது³பதே-
ருபாகர்ண்ய ஸ்வித்³யத்புலகிதகபோலா குலவதூ: ⁴ ।

விஷஜ்வாலாஜாலம் ஜ²டிதி வமத: பந்நக³பதே:
ப²ணாயாம் ஸாஶ்சர்யம் கத²யதிதராம் தாண்ட³வவிதி⁴ம் ॥ 80॥

கைஶோரே வயஸி க்ரமேண தநுதாமாயதி தந்வ்யாஸ்தநா-
வாகா³மிந்யகி²லேஶ்வரே ரதிபதௌ தத்காலமஸ்யாஜ்ஞயா ।

ஆஸ்யே பூர்ணஶஶாங்கதா நயநயோஸ்தாதா³த்ம்யமம்போ⁴ருஹாம்
கிஞ்சாஸீத³ம்ரு’தஸ்ய பே⁴த³விக³ம:ஸாசிஸ்மிதே தாத்விக: ॥ 81॥

ஶயிதா ஶைவலஶயநே ஸுஷமாஶேஷா நவேந்து³லேகே²வ ।
ப்ரியமாக³தமபி ஸவிதே⁴ ஸத்குருதே மது⁴ரவீக்ஷணைரேவ ॥ 82॥
அத⁴ரத்³யுதிரஸ்தபல்லவா முக²ஶோபா⁴ஶஶிகாந்திலங்கி⁴நீ ।
தநுரப்ரதிமா ச ஸுப்⁴ருவோ ந விதே⁴ரஸ்ய க்ரு’திம் விவக்ஷதி ॥ 83॥
வ்யத்யஸ்தம் லபதி க்ஷணம்க்ஷணமஹோ மௌநம் ஸமாலம்ப³தே
ஸர்வஸ்மிந்வித³தா⁴தி கிம் ச விஷயே த்³ரு’ஷ்டிம் நிராலம்ப³நாம் ।

ஶ்வாஸம் தீ³ர்க⁴முரீகரோதி ந மநா க³ங்கே³ஷு த⁴த்தே த்⁴ரு’திம்
வைதே³ஹீவிரஹவ்யதா²விகலிதோ ஹா ஹந்த லங்கேஶ்வர: ॥ 84॥

உதி³தம் மண்ட³லமிந்தோ³ருதி³தம் ஸத்³யோ வியோகி³வர்கே³ண ।
முதி³தம் ச ஸகலலலநா சூடா³மணிஶாஸநேந மத³நேந ॥ 85॥
ப்ராது³ர்ப⁴வதி பயோதே³ கஜ்ஜலமலிநம் ப³பூ⁴வ நப: ⁴ ।
ரக்தம் ச பதி²கஹ்ரு’த³யம் கபோலபாலீ ம்ரு’கீ³த்³ரு’ஶ: பாண்டு³ ॥ 86॥
இத³மப்ரதிமம் பஶ்ய ஸர:ஸரஸிஜைர்வ்ரு’தம் ।
ஸகே² மா ஜல்ப நாரீணாம் நயநாநி த³ஹந்தி மாம் ॥ 87॥
முஞ்சஸி நாத்³யாபி ருஷம் பா⁴மிநி முதி³ராலிருதி³யாய ।
இதி ஸுத்³ரு’ஶ: ப்ரியவசநைரபாயி நயநாப்³ஜகோணஶோணருசி: ॥ 88॥
ஆலோக்ய ஸுந்த³ரி முக²ம் தவ மந்த³ஹாஸம்
நந்த³ந்த்யமந்த³மரவிந்த³தி⁴யா மிலிந்தா:³ ।

கிம் சாஸிதாக்ஷி ம்ரு’க³லாஞ்ச²நஸம்ப்⁴ரமேண
சஞ்சூபுடம் சடுலயந்தி சிரம் சகோரா: ॥ 89॥

ஸ்மிதம் நைதத்கிந்து ப்ரக்ரு’திரமணீயம் விகஸிதம்
முக²ம் ப்³ரூதே கோ வா குஸுமமித³முத்³யத்பரிமலம் ।

ஸ்தநத்³வந்த்³வம் மித்²யா கநகநிப⁴மேதத்ப²லயுக³ம்
லதா ஸேயம் ரம்யா ப்⁴ரமரகுலநம்யா ந ரமணீ ॥ 90॥

ஸங்க்³ராமாங்க³ணஸம்முகா²ஹதகியத்³விஶ்வம்ப⁴ராதீ⁴ஶ்வர
வ்யாதீ³ர்ணீக்ரு’தமத்⁴யபா⁴க³விவரோந்மீலந்நபோ⁴நீலிமா ।

அங்கா³ரப்ரக²ரை: கரை: கவலயந்நேதந்மஹீமண்ட³லம்
மார்தண்டோ³ऽயமுதே³தி கேந பஶுநா லோகே ஶஶாங்கீக்ரு’த: ॥ 91॥

ஶ்யாமம் ஸிதம் ச ஸுத்³ரு’ஶோ ந த்³ரு’ஶோ:ஸ்வரூபம்
கிம் து ஸ்பு²டம் க³ரலமேதத³தா²ம்ரு’தம் ச ।

நோ சேத்கத²ம் நிபதநாத³நயோஸ்ததே³வ
மோஹம் முத³ம் ச நிதராம் த³த⁴தே யுவாந: ॥ 92॥

அலிர்ம்ரு’கோ³ வா நேத்ரம் வா யத்ர கிஞ்சித்³விபா⁴ஸதே ।
அரவிந்த³ம் ம்ரு’கா³ங்கோ வா முக²ம் வேத³ ம்ரு’கீ³த்³ரு’ஶ: ॥ 93॥
ஸுவிரலமௌக்திகதாரே த⁴வளாம்ஶுகசந்த்³ரிகா சமத்காரே ।
வநபரிபூர்ணசந்த்³ரே ஸுந்த³ரி ராகாऽஸி நாத்ரஸந்தே³ஹ: ॥ 94॥
ரூபஜலா சலநயநா நாப்⁴யாவர்தா கசாவலிபு⁴ஜங்கா³ ।
மஜ்ஜந்தி யத்ர ஸந்த: ஸேயம் தருணீ தரங்கி³ணீவிஷமா ॥ 95॥
ஶோணாத⁴ராம்ஶு ஸம்பி⁴ந்நாஸ்தந்வி தே வத³நாபு³ஜே ।
கேஸரா இவ காஶந்தே காந்தத³ந்தாலிகாந்தய: ॥ 96॥
த³யிதே ரத³நத்விஷாம் மிஷாத³யி தேऽமீ விலஸந்தி கேஸரா: ।
அபி சாலகவேஷதா⁴ரிணோ மகரந்த³ஸ்ப்ரு’ஹயா லவோऽலய: ॥ 97॥
தயா திலோத்தமீயந்த்யா ம்ரு’க³ஶாவகசக்ஷுஷா ।
மமாऽயம் மாநுஷோ லோகோ நாகலோக இவாப⁴வத் ॥ 98॥
அங்காயமாநமலிகே ம்ரு’க³நாபி⁴பங்கம்
பங்கேருஹாக்ஷி வத³நம் தவ வீக்ஷ்ய பி³ப்⁴ரத் ।

உல்லாஸபல்லவிதகோமலபக்ஷமூலா-
ஶ்சஞ்சூபுடம் சடுலயந்தி சிரம் சகோரா: ॥ 99॥

ஶிஶிரேண யதா²ஸரோருஹம் தி³வஸேநாம்ரு’தரஶ்மிமண்ட³லம் ।
ந மநாக³பி தந்வி ஶோப⁴தே தவ ரோஷேண ததே²த³மாநநம் ॥ 100॥
சலத்³ப⁴ருங்க³மிவாம்போ⁴ஜ மதீ⁴ரநயநம் முக²ம் ।
ததீ³யம் யதி³ த்³ரு’ஶ்யேத காம: க்ருத்³தோ⁴ऽஸ்து கிம் தத: ॥ 101॥

ஶதகோடிகடி²நசித்த: ஸோऽஹம் தஸ்யா:ஸுதை⁴கமயமூர்தே: ।
யேநாகாரிஷி மித்ரம் ஸுவிகலஹ்ரு’த³யோ விதி⁴ர்வாச்ய: ॥ 102॥
ஶ்யாமலேநாங்கிதம் பா³லே பா⁴லே கேநாபி லக்ஷ்மணா ।
முக²ம் தவாந்தராஸுப்த ப்⁴ரு’ங்க³பு²ல்லாபு³ஜாயதே ॥ 103॥
அத்³விதீயம் ருசாத்மாநம் மத்வா கிம் சந்த்³ர ஹ்ரு’ஷ்யஸி ।
பூ⁴மண்ட³லமித³ம் மூட⁴ கேந வா விநிபா⁴லிதம் ॥ 104॥
நீலாஞ்சலேந ஸம்வ்ரு’தமாநநமாபா⁴தி ஹரிணநயநாயா: ।
ப்ரதிபி³ம்பி³த இவ யமுநாக³பீ⁴ரநீராந்தரேணாங்க: ॥ 105॥
ஸ்தநாபோ⁴கே³ பதந் பா⁴தி கபோலாத்குடிலோऽலக: ।
ஶஶாங்கபி³ம்ப³தோ மேரௌ லம்ப³மாந இவோரக:³ ॥ 106॥
யதா²லதாயா:ஸ்தப³காநதாயா:
ஸ்தநாவநம்ரே நிதராம் ஸமாऽஸி ।

ததா²லதா பல்லவிநீ ஸக³ர்வே
ஶோணாத⁴ராயா:ஸத்³ரு’ஶீ தவாऽபி ॥ 107॥

இத³ம் லதாபி: ⁴ ஸ்தப³காநதாபி⁴-
ர்மநோஹரம் ஹந்த வநாந்தராலம் ।

ஸதை³வ ஸேவ்யம் ஸ்தநபா⁴ரவத்யோ
ந சேத³யுவத்யோ ஹ்ரு’த³யம் ஹரேயு: ॥ 108॥

ஸாமதா³க³மநப்³ரு’ம்ஹிததோஷா ஜாக³ரேண க³மிதாகி²லதோ³ஷா ।
போ³தி⁴தாऽபி பு³பு³தே⁴ மது⁴பைர்ந ப்ராதராநநஜஸௌரப⁴லுப்³தை: ⁴ ॥ 109॥
அவிசிந்த்யஶக்திவிப⁴வேந ஸுந்த³ரி
ப்ரதி²தஸ்ய ஶம்ப³ரரிபோ:ப்ரபா⁴வத: ।

விது⁴பா⁴வமஞ்சிததமாம் தவாநநம்
நயநே ஸரோஜத³லநிர்விஶேஷதாம் ॥ 110॥

மீநவதீ நயநாப்⁴யாம் கரசரணாப்⁴யாம் ப்ரபு²ல்லகமலவதீ ।
ஶைவாலிநீ ச கேஶை:ஸுரஸேயம் ஸுந்த³ரீ ஸரஸீ ॥ 111॥
பாந்த² மந்த³மதே கிம் வா ஸந்தாபமநுவிந்த³ஸி ।
பயோத⁴ரம் ஸமாஶாஸ்வ யேந ஶாந்திமவாப்நுயா: ॥ 112॥

ஸம்பஶ்யதாம் தாமதிமாத்ரதந்வீம்
ஶோபா⁴பி⁴ராபா⁴ஸிதஸர்வலோகாம் ।

ஸௌதா³மிநீ வா ஸிதயாமிநீ வே-

த்யேவம் ஜநாநாம் ஹ்ரு’தி³ஸம்ஶயோऽபூ⁴த் ॥ 113॥
ஸபல்லபா கிம் நு விபா⁴தி வல்லரீ
ஸபு²ல்லபத்³மா கிமயம் நு பத்³மிநீ ।

ஸமுல்லஸத்பாணிபதா³ம் ஸ்மிதாநநா-
மிதீக்ஷமாணை:ஸமலம்பி⁴ ஸம்ஶய: ॥ 114॥

நேத்ராபி⁴ராமம் ராமாயா வத³நம் வீக்ஷ்ய தத்க்ஷணம் ।
ஸரோஜம் சந்த்³ரபி³ம்ப³ம் வேத்யகி²லா:ஸமஶேரத ॥ 115॥
கநகத்³வகாந்திகாந்தயா மிலிதம் ராமமுதீ³க்ஷ்ய காந்தயா ।
சபலாயுதவாரிப்⁴ரமாந்நந்ரு’தே சாதகபோதகைர்வநே ॥ 116॥
வநிதேதி வத³ந்த்யேதாம் லோகா:ஸர்வே வத³ந்து தே ।
யூநாம் பரிணதா ஸேயம் தபஸ்யோத மதம் மம ॥ 117॥
ஸ்மயமாநாநநாம் தத்ர தாம் விலோக்ய விலாஸிநீம் ।
சகோராஶ்சஞ்சரீகாஶ்ச முத³ம் பரதரம் யயு: ॥ 118॥
வத³நகமலேந பா³லே ஸ்மிதஸுஷமாலேஶமாத³தா⁴ஸி யதா³ ।
ஜக³தி³ஹ ததை³வ ஜாநே த³ஶார்த⁴பா³ணேந விஜிதமிதி ॥ 119॥
கலிந்த³ஜாநீரப⁴ரேऽத⁴ர்மக்³நா
ப³கா: ப்ரகாமம் க்ரு’தபூ⁴ரிஶப்³தா:³ ।

த்⁴யாந்தேந வைராத்³விநிகா³ர்யமாணா:

க்ரோஶந்தி மந்யே ஶஶிந: கிஶோரா: ॥ 120॥
பரஸ்பராஸங்க³ஸுகா²நதப்⁴ருவ: பயோத⁴ரௌ பநிதரௌ ப³பூ⁴வது: ।
தயோரம்ரு’ஷ்யந்நயமுந்நதிம் பராமவைமி மத்⁴யஸ்தநிமாநமேதி ॥ 121॥
ஜநமோஹகரம் தவாலி மந்யே சிகுராகாரமித³ம் வநாந்த⁴காரம் ।
வத³நேந்து³ருசாமிஹாப்ரசாராதி³வ தந்வங்கி³ நிதாந்தகாந்திகாந்தம் ॥ 122॥
தி³வாநிஶம் வாரிணி கண்ட²த³க்⁴நே தி³வாகராராத⁴நமாசரந்தீ ।
வக்ஷோஜதாயை கிமு பக்ஷ்மலாக்ஷ்யாஸ்தபஶ்சரத்யம்பு³ஜபங்க்திரேஷா ॥ 123॥

வியோக³வஹ்நிகுண்டே³ऽஸ்மிந் ஹ்ரு’த³யே தே வியோகி³நி ।
ப்ரியஸங்க³ஸுகா²யைவ முக்தாஹாரஸ்தபஸ்யதி ॥ 124॥
நிதி⁴ம் லாவண்யாநாம் தவ க²லு முக²ம் நிர்மிதவதோ
மஹாமோஹம் மந்யே ஸரஸிருஹஸூநோருபசிதம் ।

உபேக்ஷ்ய த்வாம் யஸ்மாத்³விது⁴மயமகஸ்மாதி³ஹ க்ரு’தீ
கலாஹீநம் தா³நம் விகல இவ ராஜாநமகரோத் ॥ 125॥

ஸ்தநாந்தர்க³தமாணிக்யவபுர்ப³ஹிருபாக³தம் ।
மநோऽநுராகி³ தே தந்வி மந்யே வல்லப⁴மீக்ஷிதும் ॥ 126॥
ஜக³த³ந்தரமம்ரு’தமயைரம்ஶுபி⁴ராபூரயந்நிதராம் ।
உத³யதி வத³நவ்யாஜாத் கிமு ராஜா ஹரிணஶாவநயநாயா: ॥ 127॥
திமிரஶாரத³சந்தி³ரசந்த்³ரிகா: கமலவித்³ருமசம்பககோரகா: ।
யதி³மிலந்தி கதா³பி ததா³நநம் க²லு ததா³ கலயா துலயாமஹே ॥ 128॥
ப்ரியே விஷாத³ம் ஜஹிஹீதி வாசம்
ப்ரியே ஸராக³ம் வத³தி ப்ரியாயா: ।

வாராமுதா³ரா விஜகா³ல தா⁴ரா
விலோசநாப்⁴யாம் மநஸஶ்ச மாந: ॥ 129॥

ராஜ்யாபி⁴ஷேகமாஜ்ஞாய ஶம்ப³ராஸுரவேரிண: ।
ஸுதா⁴பி⁴ர்ஜக³தீமத்⁴யம் லிம்பதீவ ஸுதா⁴கர: ॥ 130॥
ஆநநம் ம்ரு’க³ஶாவாக்ஷ்யா வீக்ஷ்ய லோலாலகாவ்ரு’தம் ।
ப்⁴ரமத்³ப்⁴ரமரஸம்பா⁴ரம் ஸ்மராமி ஸரஸீருஹம் ॥ 131॥
யாந்தீ கு³ருஜநை:ஸாகம் ஸ்மயமாநாநநாம்பு³ஜா ।
திர்யக்³க்³ரீவம் யத³த்³ராக்ஷீத் தந்நிஷ்பத்ராக ரோஜ்ஜக³த் ॥ 132॥
நயநாநி வஹந்து க²ஞ்ஜநாநாமிஹ நாநாவித⁴மங்க³ப⁴ங்க³பா⁴க்³யம் ।
ஸத்³ரு’ஶம் கத²மாநநம் ஸுஶோப⁴ம் ஸுத்³ரு’ஶோ ப⁴ங்கு³ரஸம்பதா³ம்ऽபு³ஜேந ॥
133॥
ம்ரு’ணாலமந்தா³நிலசந்த³நாநா-
முஶீரஶைவாலகுஶேஶயாநாம் ।

வியோக³தூ³ரீக்ரு’தசேதநாநாம்
விநைவ ஶைத்யம் ப⁴வதி ப்ரதீதி: ॥ 134॥

விபோ³த⁴யந் கரஸ்பர்ஶை: பத்³மிநீம் முதி³தாநநாம் ।
பரிபூர்ணோऽநுராகே³ண ப்ராதர்ஜயதி பா⁴ஸ்கர: ॥ 135॥
ஆநம்ய வல்கு³வசநைர்விநிவாரிதேऽபி
ரோஷாத் ப்ரயாதுமுதி³தே மயி தூ³ரதே³ஶம் ।

பா³லா கராங்கு³லிநிதே³ஶவஶம்வதே³ந
க்ரீடா³பி³டா³லாஶஶுநாऽऽஶு ருரோத⁴ மார்க³ம் ॥ 136॥

அபூ⁴த³ப்ரத்யூஹ:குஸுமஶரகோத³ண்ட³மஹிமா
விலீநோ லோகாநாம் ஸஹ நயநதாபோऽபி திமிரை: ।

தவாऽஸ்மிந் பீயூஷம் கிரதி பரிதஸ்தந்வி வத³நே
குதோ ஹேதோ: ஶ்வேதோ விது⁴ரயமுதே³தி ப்ரதிதி³நம் ॥ 137॥

விநைவ ஶஸ்த்ரம் ஹ்ரு’த³யாநி யூநாம் விவேகாஜாமபி தா³ரயந்த்ய: ।
அநல்பமாயாமயவல்கு³லீலா ஜயந்தி நீலாப்³ஜத³லாயதாக்ஷ்யா: ॥ 138॥
யத³வதி⁴ விலாஸப⁴வநம் யௌவநமுதி³யாய சந்த்³ரவத³நாயா: ।
த³ஹநம் விநைவ தத³வதி⁴ யூநாம் ஹ்ரு’த³யாநி த³ஹ்யந்தே ॥ 139॥
ந மிஶ்ரயதி லோசநே ஸஹஸிதம் ந ஸம்பா⁴ஷதே
கதா²ஸு தவ கிம் ச ஸா விரசயத்யராலாம் ப்⁴ருவம் ।

விபக்ஷஸுத்³ரு’ஶ: கதா²மிதி நிவேத³யந்த்யா புர:
ப்ரியஸ்ய ஶிதி²லீக்ரு’த:ஸ்வவிஷயேऽநுராக³க்³ரஹ: ॥ 140॥

வட³வாநலகாலகூடவந்மகரவ்யாலக³ணை:ஸஹைதி⁴த: ।
ரஜநீரமணோ ப⁴வேந்ந்ரு’ணாம் ந கத²ம் ப்ராணவியோக³காரணம் ॥ 141॥
லப்⁴யேத புண்யைர்க்³ரு’ஹிணீ மநோஜ்ஞா
தயா ஸுபுத்ரா: பரித: பவித்ரா: ।

ஸ்பீ²தம் யஶஸ்தை:ஸமுதே³தி நித்யம்
தேநாஸ்ய நித்ய: க²லு நாகலோக: ॥ 142॥

ப்ரபு⁴ராபி யாசிதுகாமோ ப⁴ஜதே வாமோரு லாக⁴வம் ஸஹஸா ।
யத³ஹம் த்வயாऽத⁴ரார்தீ²ஸபதி³ விமுக்²யா நிராஶதாம் நீத: ॥ 143॥
ஜலகும்ப⁴மும்பி⁴தரஸம் ஸபதி³ஸரஸ்யா:ஸமாநயந்த்யாஸ்தே ।
தடகுஞ்ஜகூ³ட⁴ஸுரதம் ப⁴க³வாநே கோ மநோப⁴வோ வேத³ ॥ 144॥

bhAminIvilAsaH.pdf 27



பண்டி³தராஜஜக³ந்நாத²கவிவிரசித: பா⁴மிநீவிலாஸ:

த்வமிவ பதி²க: ப்ரியோ மே விடபிஸ்தோமேஷு க³மயதி க்லேஶாந் ।
கிமிதோऽந்யத் குஶல மே ஸம்ப்ரதி யத்பாந்த² ஜீவாமி ॥ 145॥
கிமிதி க்ரு’ஶாஸி க்ரு’ஶோத³ரி கிம் தவ பரகீயவ்ரு’த்தாந்தை: ।
கத²ய ததா²பி முதே³ மம கத²யிஷ்யதி பாந்த² தவ ஜாயா ॥ 146॥
துலாமநாலோக்ய நிஜாமக²ர்வம்
கௌ³ராங்கி³ க³ர்வம் ந கதா³பி குர்யா: ।

லஸந்தி நாநாப²லபா⁴ரவத்யோ
லதா: கியத்யோ க³ஹநாந்தரேஷு ॥ 147॥

இயமுல்லஸிதா முக²ஸ்ய ஶோபா⁴ பரிபு²ல்லம் நயநாம்பு³ஜத்³வயம் தே ।
ஜலதா³தி³ப⁴யம் ஜக³த்³விதந்வந் கலித: க்வாபி கிமாலி நீலமேக: ⁴ ॥ 148॥
ஆஸாயம் ஸலிலாந்த:ஸவிதாரமுபாஸ்ய ஸாத³ரம் தபஸா ।
அது⁴நாப்³ஜேந மநாக் தவ மாநிநி துலநா முக²ஸ்யாऽபி ॥ 149॥
அயி மந்த³ஸ்மிதமது⁴ரம் வத³நம் தந்வங்கி³ யதி³ மநாக்குருஷே ।
அது⁴நேவ கலய ஶமிதம் ராகாரமணஸ்ய ஹந்த ஸாம்ராஜ்யம் ॥ 150॥
மது⁴ரதரம் ஸ்மயமாந:ஸ்வஸ்மிந்நேவாலபஞ்ச²நை: கிமபி ।
கோகநத³யந்த்ரிலோகீ மாலம்ப³நஶூந்யமீக்ஷதே க்ஷீப:³ ॥ 151॥
மது⁴ரஸாந்மது⁴ரம் ஹி தவாத⁴ரம் தருணி மத்³வத³நே விநிவேஶய ।
மம க்³ரு’ஹாண கரேண கராம்பு³ஜம் ப ப பதாமி ஹ ஹா ப⁴ ப⁴ பூ⁴தலே ॥ 152॥
ஶதேநோபாயாநாம் கத²மபி க³த: ஸௌத⁴ஶிக²ரம்
ஸுதா⁴பே²நஸ்வச்சே² ரஹஸி ஶயிதாம் புஷ்பஶயநே ।

விபோ³த்⁴ய க்ஷாமாங்கீ³ சகிதநயநாம் ஸ்மேரவத³நாம்
ஸநி:ஶ்வாஸம் ஶ்லிஷ்யத்யஹஹ ஸுக்ரு’தீ ராஜரமணீம் ॥ 153॥

கு³ஞ்ஜந்தி மஞ்ஜு பரிதோ க³த்வா தா⁴வந்தி ஸம்முக²ம் ।
ஆவர்தந்தே நிவர்தந்தே ஸரஸீஷு மது⁴வ்ரதா: ॥ 154॥
யதா² யதா² தாமரஸேக்ஷணா மயா
புந:ஸராக³ம் நிதராம் நிஷேவிதா ।

ததா² ததா² தத்த்வகதே²வ ஸர்வதோ
விக்ரு’த்ய மாமேகரஸம் சகார ஸா ॥ 155॥

ஹரிணீப்ரேக்ஷணா யத்ர க்³ரு’ஹிணீ ந விலோக்யதே ।
ஸேவிதம் ஸர்வஸம்பத்³பி⁴ரபி தத்³ப⁴வநம் வநம் ॥ 156॥
லோலாலகாவலிசலந்நயநாரவிந்த³
லீலாவஶம்வதி³தலோகவிலோசநாயா: ।

ஸாயாஹநி ப்ரணயிநோ ப⁴வநம் ப்³ரஜத்யா-
ஶ்சேதோ ந கஸ்ய ஹரதே க³திரங்க³நாயா: ॥ 157॥

த³ந்தாம்ஶுகாந்தமரவிந்த³ரமாபஹாரி
ஸாந்த்³ராம்ரு’தம் வத³நமேணவிலோசநாயா: ।

வேதா⁴ விதா⁴ய புநருக்தமிவேந்து³பி³ம்ப³
தூ³ரீகரோதி ந கத²ம் விது³ஷாம் வரேண்ய: ॥ 158॥

ஸாநுகம்பா:ஸாநுராகா³ஶ்சதுரா: ஶீலஶீதலா: ।
ஹரந்தி ஹ்ரு’த³யம் ஹந்த காந்தாயா:ஸ்வாந்தவ்ரு’த்தய: ॥ 159॥
அலகா: ப²ணிஶாவதுல்யஶீலா நயநாந்தா பரிபுங்கி²தேஷுலீலா: ।
சபலோபமிதாம் க²லு ஸ்வயம் யா ப³த லோகே ஸுக²ஸாத⁴நம் கத²ம் ஸா ॥ 160॥
வத³நே தவ யத்ர மாது⁴ரீ ஸா ஹதி³ பூர்ணா கருணா ச கோமலேऽபூ⁴த் ।
அது⁴நா ஹரிணாக்ஷிஹா கத²ம் வா க³திரந்யைவ விலோக்யதே கு³ணாநாம் ॥ 161॥
அநிஶம் நயநாபி⁴ராமயா ரமயா ஸம்மதி³நோ முக²ஸ்ய தே ।
நிஶி நி:ஸரதி³ந்தி³ரம் கத²ம் துலயாம: கலயாபி பங்கஜம் ॥ 162॥
அங்கை:³ஸுகுமாரதரை:ஸா குஸுமாநாம் ஶ்ரியம் ஹரதி ।
விகலயதி குஸுமபா³ணோ பா³ணாலீபி⁴ர்மமப்ராணாந் ॥ 163॥
கி²த்³யதி ஸா பதி² யாந்தீ கோமலசரணா நிதம்ப³பா⁴ரேண ।
கி²த்³யாமி ஹந்த பரிதஸ்தத்³ரூப விலோகநேந விகலோऽஹம் ॥ 164॥
மது²ராக³மநோந்முகே²முராராவஸுபா⁴ரார்திப்⁴ரு’தாம் வாங்க³நாநாம் ।
ப்ரலயஜ்வலநாயதே ஸ்ம ராகா ப⁴வநாகாஶமஜாயதாம்பு³ராஶி: ॥ 165॥
கேலீமந்தி³ரமாக³தஸ்ய ஶமகைராலீரபாஸ்யேங்கி³தை:
ஸுப்தாயா:ஸருஷ:ஸரோருஹத்³ரு’ஶ:ஸம்வீஜநம் குர்வத: ।

ஜாநந்த்யாப்யநபி⁴ஜ்ஞயேவ கபடவ்யாமீலிதாக்ஷ்யா ஸகி²
ஶ்ராந்தாஸீத்யபி⁴தா⁴ய வக்ஷஸி தயா பாணிர்மமாஸஞ்ஜித: ॥ 166॥

மாந்த²ர்யமாபக³மநம் ஸஹ ஶைஶவேந
ரக்தம் ஸஹைவ மநஸாऽத⁴ரபி³ம்ப³மாஸீத் ।

கிஞ்சாப⁴வந்ம்ரு’க³கிஶோரத்³ரு’ஶோ நிதம்ப:³
ஸர்வாதி⁴கோ கு³ருரயம் ஸஹ மந்மதே²ந ॥ 167॥

ஶ்வாஸோऽநுமாநவேத்³ய: ஶீதாந்யங்கா³நி நிஶ்சலா த்³ரு’ஷ்டி: ।
ந ஸ்யாத் ஸுப⁴க³ கதே²யம் திஷ்ட²து தாவத்கதா²ந்தரம் கத²ய ॥ 168॥
பாணௌ க்ரு’த: பாணிரிலாஸுதாயா:ஸஸ்வேத³கம்போ ரகு⁴நந்த³நேந ।
ஹிமாம்பு³ஸங்கா³நிலவிஹ்வலஸ்ய ப்ரபா⁴தபத்³மஸ்ய ப³பா⁴ர ஶோபா⁴ம் ॥ 169॥
அருணமபி வித்³ருமத்³ரும் ம்ரு’து³லதரம் சாபி கிஸலயம் பா³லே ।
அத⁴ரீகரோதி நிதராம் தவாத⁴ரௌ மது⁴ரிமாதிஶயாத் ॥ 170॥
ஸுத்³ரு’ஶோ ஜிதரத்நஜாலயா ஸுரதாந்தஶ்ரமபி³ந்து³மாலயா ।
அலிகேந ச ஹேமகாந்திநா வித³தே⁴ காऽபி ருசி: பரஸ்பரம் ॥ 171॥
பரபூருஷத்³ரு’ஷ்டிபாத வஜ்ராஹதிபீ⁴தா ஹ்ரு’த³யம் ப்ரியஸ்ய ஸீதா ।
அவிஶத் பரகாமிநீ பு⁴ஜங்கீ³ப⁴யத:ஸத்வரமேவ ஸோऽபி தஸ்யா: ॥ 172॥
அங்கா³நி த³த்த்வா ஹேமாங்கி³ ப்ராணாந் ரு’ணிஆஸி சேந்ந்ரு’ணாம் ।
யுக்தமதந்ந து புந: கோணம் நயநபத்³மயோ: ॥ 173॥
ஜிதரத்நருசாம் ஸதா³ ரதா³நாம் ஸஹவாஸேந பராம் முத³ம் த³தா³நாம் ।
விரஸாத³த⁴ரீகரோதி நாஸாமது⁴நா ஸாஹஸஶாலி மௌக்திகம் தே ॥ 174॥
விலஸத்யாநநம் தஸ்யா நாஸாக்³ரஸ்தி²தமௌக்திகம் ।
ஆலக்ஷிதபு³தா⁴ஶ்லேஷம் ராகேந்தோ³ரிவ மண்ட³லம் ॥ 175॥
நிபா⁴ல்ய பூ⁴யோ நிஜகௌ³ரிமாணம் மா நாம மாநம் ஸஹஸைவ யாஸீ: ।
க்³ரு’ஹே க்³ரு’ஹே பஶ்ய தவாங்க³வர்ணா முக்³தே⁴ ஸுவர்ணாவலயோ லுட²ந்தி ॥
176॥
கரிகும்ப⁴தலாமரோஜயோ: க்ரியமாணாம் கவிபி⁴ர்விஶ்ரங்க²லை: ।
கத²மாலி ஶ‍்ரு’ணோஷி ஸாத³ரம் விபரீதார்த²விதோ³ஹி யோஷித: ॥ 177॥
பரிஷ்வஜந் ரோஷவஶாத் திரஸ்க்ரு’த:
ப்ரியோ ம்ரு’கா³க்ஷ்யா ஶயித: பராங்முக:² ।

கிம் து:³கி²தோऽஸாவிதி காந்தி³ஶீகயா

கதா³சிதா³சும்ப்³ய சிராய ஸஸ்வஜே ॥ 178॥
சேலாஞ்சலேநாநநஶீதரஶ்மி ஸம்வ்ரு’ண்வதீநாம் ஹரித்³ரு’ஶ்வரீணாம் ।
வஜ்ராக³நாநாம் ஸ்மரஜாதகம்பாத³காண்ட³ஸம்பாதமியாய நீவீ ॥ 179॥
அத⁴ரேண ஸமாக³மாத்³ரதா³நா மருணிம்நா பிஹிதோऽபி ஶுக்லபா⁴வ: ।
ஹஸிதந ஸிதேந பக்ஷ்மலாக்ஷ்யா: புநருல்லாஸமவாப ஜாதபக்ஷ: ॥ 180॥
ஸரஸிருஹோத³ரஸுரபா⁴வத⁴ரிதபி³ம்பா³த⁴ரே ம்ரு’கா³க்ஷி தவ ।
வத³ வத³நே மணிரத³நே தாம்பூ³லம் கேந லக்ஷயேம வயம் ॥ 181॥
ஶயிதா ஸவிதே⁴ऽப்யநீஶ்வரா ஸப²லீகர்துமஹோ மநோரதா²ந் ।
தீ³யதா த³யிதாநநாம்பு³ஜம் த³ரமீலந்நயநா நிரீக்ஷதே ॥ 182॥
வத³நாரவிந்த³ஸௌரப⁴ லோபா⁴தி³ந்தி³ரேஷு நிபதத்ஸு ।
மய்யத⁴ரார்தி²நி ஸுத்³ரு’ஶோ த்³ரு’ஶோ ஜயந்த்யதிருஷா பருஷா: ॥ 183॥
இதி ஶ்ரீமத்பண்டி³தராஜஜக³ந்நாதா²விரசிதே பா⁴மிநீவிலாஸே

ஶ‍்ரு’ங்கா³ரோ நாம த்³விதீயோ விலாஸ: ॥ 2॥

॥ பா⁴மிநீவிலாஸே த்ரு’தீய: கருணாவிலாஸ: ॥
தை³வே பராக்³வத³நஶாலிநி ஹந்த ஜாதே
யாதே ச ஸம்ப்ரதி தி³வம் ப்ரதி ப³ந்து⁴ரத்வே ।

கஸ்மை மந: கத²யிதாஸி நிஜாமவஸ்தா²ம்
க: ஶீதலை: ஶமயிதா வசநைஸ்தவாதி⁴ம் ॥ 1॥

ப்ரத்யுத்³க³தா ஸவிநயம் ஸஹஸா புரேவ
ஸ்மேரை:ஸ்மரஸ்ய ஸசிவை:ஸரஸாவலோகை: ।

மாமத்³ய மஞ்ஜுரசநைர்வசநைஶ்ச பா³லே
ஹா லேஶதோऽபி ந கத²ம் ஶிஶிரீகரோஷி ॥ 2॥

ஸர்வேऽபி விஸ்ம்ரு’திபத²ம் விஷயா: ப்ரயாதா
வித்³யாऽபி கே²த³கலிதா விமுகீ²ப³பூ⁴வ ।

ஸா கேவலம் ஹரிணஶாவகலோசநா மே
நைவாபயாதி ஹ்ரு’த³யாத³தி⁴தே³வதேவ ॥ 3॥

நிர்வாணமங்க³ளபத³ம் த்வரயா விஶந்த்யா

முக்தா த³யாவதி த³யாऽபி கில த்வயாऽஸௌ ।
யந்மாம் ந பா⁴மிநி நிபா⁴லயாஸி ப்ரபா⁴த
நீலாரவிந்த³மத³ப⁴ங்கி³மதை:³ கடாக்ஷை: ॥ 4॥

த்⁴ரு’த்வா பத³ஸ்க²லநபீ⁴திவஶாத் கரம் மே
யா ரூட⁴வத்யஸி ஶிலாஶகலம் விவாஹே ।

ஸா மாம் விஹாய கத²மத்³ய விலாஸிநி த³யு-
மாரோஹஸீதி ஹ்ரு’த³யம் ஶததா⁴ ப்ரயாதி ॥ 5॥

நிர்தூ³ஷணா கு³ணவதீ ரஸபா⁴வபூர்ணா
ஸாலங்க்ரு’தி: ஶ்ரவணமங்க³ளவர்ணராஜி: ।

ஸா மாமகீநகவிதேவ மநோऽபி⁴ராமா
ராமா கதா³பி ஹ்ரு’த³யாந்மம நாபயாதி ॥ 6॥

சிந்தா ஶஶாம ஸகலாऽபி ஸரோருஹாணா-

மிதோ³ஶ்ச பி³ம்ப³மஸமாம் ஸுஷமாமயாஸீத் ।
அப்⁴யுத்³க³த: கலகல: கில கோகிலாநாம்
ப்ராணப்ரியே யத³வதி⁴ த்வமிதோ க³தாऽஸி ॥ 7॥

ஸௌதா³மிநீவிலஸிதப்ரதிமாநகாண்டே³
த³த்த்வா கியந்த்யபி தி³நாநி மஹேந்த்³ரபோ⁴கா³ந் ।

மந்த்ரோஜ்ஜி²தஸ்ய ந்ரு’பதேரிவ ராஜ்யலக்ஷ்மீ
ர்பா⁴க்³யச்யுதஸ்ய கரதோ மம நிர்க³தாऽஸி ॥ 8॥

கேநாபி மே விலஸிதேந ஸமுத்³க³தஸ்ய
கோபஸ்ய கிந்நு கரபோ⁴ரு வஶம்வதா³ऽபூ: ⁴ ।

யந்மாம் விஹாய ஸஹஸைவ பதிவ்ரதாऽபி
யாதாऽஸி முக்திரமணீஸத³நம் விதூ³ரம் ॥ 9॥

காவ்யாத்மநா மநஸி பர்யணமந் புரா மே
பீயூஷஸாரஸரஸாஸ்தவ யே விலாஸா: ।

தாநந்தரேண ரமணீ ரமணீயஶீலே
சேதோஹரா ஸுகவிதா ப⁴விதா கத²ம் ந: ॥ 10॥

யா தாவகீநமது⁴ரஸ்மிதகாந்திகாந்தே
பூ⁴மண்ட³லே விப²லதாம் கவிஷு வ்யதாநீத் ।

ஸா காதராக்ஷி விலயம் த்வயி யாதவத்யாம்

ராகாऽது⁴நா வஹதி வைப⁴வமிந்தி³ராயா: ॥ 11॥
மந்த³ஸ்மிதேந ஸுத⁴யா பரிஷிச்ய யா மாம்
நேத்ரோத்பலைர்விகஸிதைரநிஶம் ஸமீஜே ।

ஸா நித்யமங்க³ளமயீ க்³ரு’ஹ தே³வதா மே
காமேஶ்வரீ ஹ்ரு’த³யதோ து³யிதா ந யாதி ॥ 12॥

பூ⁴மௌ ஸ்தி²தா ரமண நாத² மநோஹரேதி
ஸம்போ³த⁴நைர்யமதி⁴ரோபிதவத்யஸி த்³யாம் ।

ஸர்வம் க³தா கத²மிவக்ஷிபஸி த்வயேணஶாவா-
க்ஷிதம் த⁴ரணிதூ⁴லிஷு மாமிதா³நீம் ॥ 13॥

லாவண்யமுஜ்ஜ்வலமபாஸ்ததுலம் ச ஶீலம்
லோகோத்தரம் விநயமர்த²மயம் நயம் ச ।

ஏதாந் கு³ணாநஶரணாநத² மாம் ச ஹித்வா
ஹா ஹந்த ஸுந்த³ரி கத²ம் த்ரிதி³வம் க³தாऽஸி ॥ 14॥

காத்யா ஸுவர்ணவரயா பரயா ச ஶுத்³த⁴யா
நித்யம் ஸ்விகா: க²லு ஶிகா:² பரித:க்ஷிபந்தீம் ।

சேதோஹராமபி குஶேஶயலோசநே த்வாம்
ஜாநாமி கோபகலுஷோ த³ஹநோ த³தா³ஹ ॥ 15॥

கர்பூரவர்திரிவ லோசநதாபஹந்த்ரீ
பு²ல்லாம்பு³ஜஸ்ரகி³வ கண்ட²ஸுகை²கஹேது: ।

சேதஶ்சமத்க்ரு’திபத³ம் கவிதேவ ரம்யா
நம்யா நரீபி⁴ரமரீவ ஹி ஸா விரேஜே ॥ 16॥

ஸ்வப்நாந்தரேऽபி க²லு பா⁴மிநி பத்யுரந்யம்
யா த்³ரு’ஷ்டவத்யாஸி ந கஞ்சந ஸாபி⁴லாஷம் ।

ஸா ஸம்ப்ரதி ப்ரசலிதாऽபி கு³ணைர்விஹீநம்
ப்ராப்தம் கத²ம் கத²ய ஹந்த பரம் புமாம்ஸம் ॥ 17॥

த³யிதஸ்ய கு³ணாநநுஸ்மரந்தீ ஶயநே ஸம்ப்ரதி யா விலோகிதாऽஸீத் ।
அது⁴நா கில ஹந்த ஸா க்ரு’ஶாங்கீ³ கி³ரமங்கீ³குருதேந பா⁴ஷிதாऽபி ॥ 18॥
ரீதிம் கி³ராமம்ரு’தவ்ரு’ஷ்டிகரீ ததீ³யாம்
தாம் சாக்ரு’திம் கவிவரைரபி⁴நந்த³நீயாம் ।

லோகோத்தராமத² க்ரு’திம் கருணாரஸார்த்³ராம்
ஸ்தோதும் ந கஸ்ய ஸமுதே³தி மந:ப்ரஸாத:³ ॥ 19॥

இதி ஶ்ரீமத்பண்டி³தராஜஜக³ந்நாத²விரசிதே பா⁴மிநீவிலாஸே
கருணா நாம த்ரு’தீயோ விலாஸ: ॥ 3॥

॥ பா⁴மிநீவிலாஸே சதுர்த:² ஶாந்தோ விலாஸ: ॥
விஶாலவிஷயாவீவலயலக்³நதா³வாநல
ப்ரஸ்ரு’த்வரஶிகா²வாலீவிகலிதம் மதீ³யம் மந: ।

அமந்த³மிலதி³ந்தி³ரே நிகி²லமாது⁴ரீமந்தி³ரே
முகுந்த³முக²சந்தி³ரே சிரமித³ம் சகோராயதாம் ॥ 1॥

அயே ஜலதி⁴நந்தி³நீநயநநீரஜாலம்ப³ந
ஜ்வலஜ்ஜ்வலந ஜித்வரஜ்வரப⁴ரத்வராப⁴ங்கு³ரம் ।

ப்ரபா⁴தஜலஜோந்நமத்³க³ரிமக³ர்வஸர்வங்கஷை
ர்ஜக³த்த்ரிதயரோசநை: ஶிஶிரயாஶு மாம் லோசநை: ॥ 2॥

ஸ்ம்ரு’தாऽபி தருணாதபம் கருணயா ஹரந்தீ ந்ரு’ணாம-
ப⁴ங்கு³ரதநுத்விஷாம் வலயிதா ஶதைர்வித்³யுதாம் ।

கலிந்த³கி³ரிநந்தி³நீதடஸுரத்³ருமாலம்பி³நீ
மதீ³யமதிசும்பி³நீ ப⁴வது காऽபி காத³ம்பி³நீ ॥ 3॥

கலிந்த³கி³ரிநந்தி³நீதடவநாந்தரம் பா⁴ஸயந்
ஸதா³ பதி² க³தாக³தஶ்ரமப⁴ரம் ஹரந் ப்ராணிநாம் ।

லதாவலிஶதா வ்ரு’தோ மது⁴ரயா ருசா ஸம்ப்⁴ரு’தோ
மமாஶு ஹரது ஶ்ரமாநதிதராம் தமாலத்³ரும: ॥ 4॥

ஜக³ஜ்ஜாலம் ஜ்யோத்ஸ்நாமயநவஸுதா⁴பி⁴ர்ஜடில-

ஜ்ஜநாநாம் ஸந்தாபம் த்ரிவித⁴மபி ஸத்³ய: ப்ரஶமயந் ।
ஶ்ரிதோ வ்ரு’ந்தா³ரண்யம் நதநிகி²லவதா³ரகவ்ரு’தோ
மம ஸ்வாந்தர்த்⁴வாந்தம் நிரயது நவீநோ ஜலத⁴ர: ॥ 5॥

க்³ரீஷ்மசண்ட³கரமண்ட³ல பீ⁴ஷ்மஜ்யாலஸந்தரணதாபிதமூர்தே: ।
ப்ராவ்ரு’ஷேண்ய இவ வாரித⁴ரோ மே வேத³நா ஹரது வ்ரு’ஷ்ணிவரேண்ய: ॥ 6॥
அபாரே ஸம்ஸாரே விஷமவிஷயாரண்யஸரணௌ

மம ப்⁴ராமம் ப்⁴ராமம் விக³லிதவிராமம் ஜட³மதே: ।
பரிஶ்ராந்தஸ்யாயம் தரணிதநயாதீரநிலய:
ஸமந்தாத்ஸந்தாபம் ஹரிநவதமாலஸ்திரயது ॥ 7॥

ஆலிங்கி³தோ ஜலதி⁴கந்யகயா ஸலீலம்
லக்³ந: ப்ரியங்கு³லதயேவ தருஸ்தமால: ।

தே³ஹாவஸாநஸமயே ஹ்ரு’த³யே மதீ³யே
தே³வஶ்சகாஸ்து ப⁴க³வாநரவிந்த³நாப: ⁴ ॥ 8॥

நயநாநந்த³ஸந்தோ³ஹ துந்தி³லீகரணக்ஷமா ।
திரயத்யாஶு ஸந்தாபம் காபி காத³ம்பி³நீ மம ॥ 9॥
வாசா நிர்மலயா ஸுதா⁴மது⁴ரயா யாம் நாத² ஶிக்ஷாமதா³-
ஸ்தாம் ஸ்வப்நேபி ந ஸம்ஸ்மராம்யஹமஹம்பா⁴வாவ்ரு’தோ நிஸ்த்ரப: ।

இத்யாக:³ ஶதஶாலிநம் புநரபி ஸ்வீயேஷு மாம் பி³ப்⁴ரத-
ஸ்த்வத்தோ நாஸ்தி த³யாநிதி⁴ர்யது³பதே மத்தோ ந மத்தோऽபர: ॥ 10॥

பாதாலம் வ்ரஜ யாஹி வா ஸுரபுரீமாரோஹ மேரோ: ஶிர:
பாராவாரபரம்பரா தர ததா²ப்யாஶா ந ஶாந்தாஸ்தவ ।

ஆதி⁴வ்யாதி⁴பராஹதோ யதி³ஸதா³ க்ஷேமம் நிஜம் வாஞ்ச²ஸி
ஶ்ரீக்ரு’ஷ்ணேதி ரஸாயநம் ரஸய ரே ஶூந்யை: கிமந்ய: ஶ்ரமை: ॥ 11॥

க³ணிகாஜாமிலமுக்²யாநவதா ப⁴வதா ப³தாஹமபி ।
ஸீத³ந்ப⁴வமருக³ர்தே கருணாமூர்தே ந ஸர்வதோ²பேக்ஷ்ய: ॥ 12॥
விதி³த்வேத³ம் த்³ரு’ஶ்யம் விஷமரிபுது³ஷ்டம் நயநயோ
ர்விதா⁴யாந்தர்முத்³ராமத²ஸபதி³ வித்³ராவ்ய விஷயாந் ।

விதூ⁴தாந்தத்⁴வாந்தோ மது⁴ர மது⁴ராயாம் சிதி கதா³
நிமக்³ந:ஸ்யாம் கஸ்யாம் சந நவநப⁴ஸ்யாம்பு³த³ருசௌ ॥ 13॥

ம்ரு’த்³தீ⁴கா ரஸிதா ஸிதா ஸமஶிதா ஸ்பீ²தம் நிபீதம் பய:
ஸ்வர்யாதேந ஸுதா⁴ப்யதா⁴யி கதிதா⁴ ரம்பா⁴த⁴ர:க²ண்டி³த: ।

ஸத்யம் ப்³ரூஹி மதீ³ய ஜீவ ப⁴வதா பூ⁴யோ ப⁴வே ப்⁴ராம்யதா
க்ரு’ஷ்ணேத்யக்ஷரயோரயம் மது⁴ரிமோத்³கா³ர: க்வசில்லக்ஷித: ॥ 14॥

வஜ்ரம் பாபமஹீப்⁴ரு’தாம் ப⁴வக³தோ³த்³ரேகஸ்ய ஸித்³தௌ⁴ஷத⁴ம்
மித்²யாஜ்ஞாநநிஶாவிஶாலதமஸஸ்திக்³மாம்ஶுபி³ம்போ³த³ய: ।

கரக்லேஶமஹீருதா³முருதரஜ்வாலாஜடால: ஶிகீ²
த்³வாரம் நிர்வ்ரு’திஸத்³மநோ விஜயதே க்ரு’ஷ்ணேதி வர்ணத்³வயம் ॥ 15॥

ரே சேத: கத²யாமி தே ஹிதமித³ம் வ்ரு’ந்தா³வநே சாரயந்
வ்ரு’ந்த³ம் கோऽபி க³வாம் நவாம்பு³த³நிபோ⁴ ப³ந்து⁴ர்ந கார்யஸ்த்வயா ।

ஸௌந்த³ர்யாம்ரு’தமுத்³கி³ரத்³பி⁴ரபி⁴த:ஸம்மோஹ்ய மந்த³ஸ்மிதை
ரேஷ த்வாம் தவ வல்லபா⁴ம்ஶ்ச விஷயாநாஶு க்ஷயம் நேஷ்யதி ॥ 16॥

அவ்யாக்²யேயாம் விதரதி பராம் ப்ரீதிமந்தர்நிமக்³நா
கண்டே²லக்³நா ஹரதி நிதராம் யாந்தரத்⁴வாந்தஜாலம் ।

தாம் த்³ராக்ஷாத்³யைரபி ப³ஹுமதாம் மாது⁴ரீமுத்³கி³ரந்தீம்
க்ரு’ஷ்ணேத்யாக்²யாம் கத²ய ரஸநே யத்³யஸி த்வம் ரஸம்ஜ்ஞா ॥ 17॥

ஸந்த்யேவாஸ்மிஜ்ஜக³தி ப³ஹவ: பக்ஷிணோ ரம்யரூபா-
ஸ்தேஷாம் மத்⁴யே மம து மஹதீ வாஸநா சாதகேஷு ।

யைரத்⁴யக்ஷைரத² நிஜஸக²ம் நீரத³ம் ஸ்மாரயத்³பி⁴-
ஶ்சித்தாரூட⁴ம் ப⁴வதி கிமபி ப்³ரஹ்ம க்ரு’ஷ்ணாபி⁴தா⁴நம் ॥ 18॥

விஷ்வத்³ரீச்யா பு⁴வநமகி²லம் பா⁴ஸதே யஸ்ய பா⁴ஸா
ஸர்வாஸாமப்யஹமிதி விதா³ம் கூ³ட⁴மாலம்ப³நம் ய: ।

தம் ப்ரு’ச்ச²ந்தி ஸ்வஹ்ரு’த³யமநா வேதி³நோ விஷ்ணுமந்யா-
நந்யாயோऽயம் ஶிவ ஶிவ ந்ரு’ணாம் கேந வா வர்ணநீய: ॥ 19॥

ஸேவாயாம் யதி³ஸாபி⁴லாஷமஸி ரே லக்ஷ்மீபதி: ஸேவ்யதா
சிந்தாயாமஸி ஸஸ்ப்ரு’ஹும் யதி³ ததா³ சக்ராயுத⁴ஶ்சிந்த்யதாம் ।

ஆலாபம் யதி³ காங்க்ஷஸி ஸ்மரரிபோர்கா³தா² ததா³லப்யதாம்
ஸ்வாபம் வாஞ்ச²ஸி சேந்நிரர்க³லஸுகே² சேத:ஸகே²ஸுப்யதாம் ॥ 20॥

ப⁴வக்³ரீஷ்மப்ரௌடா⁴தபநிவஹஸந்தப்தவபுஷோ
ப³லாது³ந்மூல்யம் த்³ராங்நிக³ட³மவிவேகவ்யதிகரம் ।

விஶுத்³தே⁴ऽஸ்மிந்நாத்மாம்ரு’தஸரஸி நைராஶ்யஶிஶிரே
விநாஹந்தே தூ³ரீக்ரு’தகலுஷஜாலா:ஸுக்ரு’திந: ॥ 21॥

ப³ந்தோ⁴ந்முக்த்யை க²லு மக²முகா²ந் குர்வதே கர்மபாஶாந்
அந்த: ஶாந்த்யை முநிஶதமதாநல்பசிந்தாம் ப⁴ஜந்தி ।

தீர்தே² மஜ்ஜந்த்யஶுப⁴ஜலதே: ⁴ பாரமாரோடு⁴காமா:
ஸர்வம் ப்ராமாதி³கமிஹ ப⁴வப்⁴ராந்திபா⁴ஜாம் நராணாம் ॥ 22॥

ப்ரத²மம் சும்பி³தசரணா ஜங்கா⁴ஜாநூருநாபி⁴ஹ்ரு’த³யாநி ।
ஆஶ்லிஷ்ய பா⁴வநா மே கே²லது விஷ்ணோர்முகா²ப்³ஜஶோபா⁴யாம் ॥ 23॥
மலயாநிலகாலகூடயோ ரமணீகுந்தலபோ⁴கி³போ⁴க³யோ: ।
ஶ்வபசாத்மபு⁴வோர்நிரந்தரா மம பூ⁴யாத்பரமாத்மநி ஸ்தி²தி: ॥ 24॥
நிகி²லம் ஜக³தே³வ நஶ்வரம் புநரஸ்மிந்நிதராம் கலேவரம் ।
அத² தஸ்ய க்ரு’தே கியாநயம் க்ரியதே ஹந்த ஜநை: பரிஶ்ரம: ॥ 25॥
ப்ரதிபலமகி²லாँல்லோகாந்ம்ரு’த்யுமுக²ம் ப்ரவிஶதோ நிரீக்ஷ்யாபி ।
ஹா ஹந்த கிமிதி சித்தம் விரமதி நாத³யாபி விஷயேப்⁴ய: ॥ 26॥
ஸபதி³ விலயமேது ராஜ்யலக்ஷ்மீருபரி பதந்த்வத²வா க்ரு’பாணதா⁴ரா: ।
அபஹரதுதராம் ஶிர: க்ரு’தாந்தோ மம து மதிர்ந மநாக³பைது த⁴ர்மாத் ॥ 27॥
அபி ப³ஹலத³ஹநஜாலம் மூர்த்⁴நி ரிபுர்மே நிரந்தரம் த⁴மது ।
பாதயது வாஸிதா⁴ராமஹமணுமாத்ரம் நகிஞ்சித³பபா⁴ஷே ॥ 28॥
தரணோபாயமபஶ்யந்நபி மாமக ஜீவ தாம்யஸி குதஸ்த்வம் ।
சேத:ஸரணாவஸ்யாம் கிம் நாக³ந்தா கதா³பி நந்த³ஸுத: ॥ 29॥
ஶ்ரியோ மே மா ஸந்து க்ஷணமபி ச மாத்³யத்³க³ஜக⁴டா
மத³ப்⁴ராம்யத்³ப்⁴ரு’ங்கா³வலிமது⁴ரஜ²ங்காரஸுப⁴கா:³ ।

நிமக்³நாநாம் யாஸு த்³ரவிணமதி³ராகு⁴ர்ணிதத்³ரு’ஶாம்
ஸபர்யாஸௌகர்ய்யம் ஹரிசரணயோரஸ்தமயதே ॥ 30॥

கிம் நி:ஶங்கம் ஶேஷே ஶேஷே வயஸ:ஸமாக³தோ ம்ரு’த்யு: ।
அத²வா ஸுக²ம் ஶயீதா² நிகடே ஜாக³ர்தி ஜாஹ்நவீ ஜநநீ ॥ 31॥
ஸந்தாபயாமி கிமஹம் தா⁴வந்தா⁴வம் த⁴ராதலே ஹ்ரு’த³யம் ।
அஸ்தி மம ஶிரஸி ஸததம் நந்த³குமார: ப்ரபு:⁴பரம: ॥ 32॥
ரேரே மநோ மம மநோப⁴வஶாஸநஸ்ய
பாதா³ம்பு³ஜத்³வயமநாரதமாநமந்தம் ।

கிம் மாம் நிபாதயஸி ஸம்ஸ்ரு’திக³ர்தமத்⁴யே
நைதாவதா லவ க³மிஷ்யாதி புத்ரஶோக: ॥ 33॥

மரகதமணிமதி³நீத⁴ரோ வா தருணதரஸ்தருரேஷ வா தமால: ।

ரகு⁴பதிமவலோக்ய தத்ர தூ³ராத்³ரு’ஷிநிகரைரிதி ஸம்ஶய: ப்ரபேதே³ ॥ 34॥
தரணிதநயா கிம் ஸ்யாதே³ஷா ந தோயமயீ ஹி ஸா
மரகதமணி ஜ்யோத்ஸ்நா வா ஸ்யாந்ந ஸா மது⁴ரா குத: ।

இதி ரகு⁴பதே: காயச்சா²யா விலோகநதத்பரை:
ருதி³தகுதுகை:கை கராதௌ³ ந ஸந்தி³தி³ஹே ஜநை: ॥ 35॥

சபலா ஜலதா³ச்யுதா லதா வா தருமுக்²யாதி³தி ஸம்ஶயே நிமக்³ந: ।
கு³ருநி:ஶ்வாஸிதை: கபிர்மநீஷீ நிரணைஷீத³த² தாம் வியோகி³நீதி ॥ 36॥
பூ⁴திர்நீசக்³ரு’ஹேஷு விப்ரஸத³நே தா³ரித்³ர்யகோலாஹலோ
நாஶோ ஹந்த ஸதாமஸத்பத²ஜுஷாமாயு: ஶதாநாம் ஶதம் ।

து³ர்நீதிம் தவ வீக்ஷ்ய கோபத³ஹநஜ்வாலாஜடாலோऽபி ஸ-

ந்கிம் குர்வே ஜக³தீ³ஶ யத்புநரஹம் தீ³நோ ப⁴வாநீஶ்வர: ॥ 37॥
ஆ மூலாத்³ரத்நஸாநோர்மலயவலயிதாதா³ ச கூலாத்பயோதே⁴-
ர்யாவந்த:ஸந்தி காவ்யப்ரணயநபடவஸ்தே விஶங்கம் வத³ந்து ।

ம்ரு’த்³வீகாமத்⁴யநிர்யந்மஸ்ரு’ணரஸஜ²ரீமாது⁴ரீபா⁴ஜ்யபா⁴ஜாம்
வாசாமாசார்யதாயா: பத³மநுப⁴விதும் கோऽஸ்தி த⁴ந்யோ மத³ந்ய: ॥ 38॥

கி³ராம் தே³வீ வீணாகு³ணரணநஹீநாத³ரகரா
யதீ³யாநாம் வாசாமம்ரு’தமயமாசாமதி ரஸம் ।

வசஸ்தஸ்யாகர்ண்ய ஶ்ரவணஸுப⁴க³ம் பண்டி³தபதே-
ரது⁴ந்வந்மூர்தா⁴நம் ந்ரு’பஶுரத²வாயம் பஶுபதி: ॥ 39॥

மது⁴த்³ராக்ஷா:ஸாக்ஷாத³ம்ரு’தமத² வமாத⁴ரஸுதா⁴
கதா³சிந் கேஷாஞ்சித் ந க²லு வித³தீ⁴ர ந்நபி முத³ம் ।

த்⁴ருவம் தே ஜீவந்தோऽப்யஹஹ ம்ரு’தகா மந்த³மதயோ
ந யேஷாமாநந்த³ம் ஜநயதி ஜக³ந்நாத² ப⁴ணிதி: ॥ 40॥

நிர்மாணே யதி³ மார்மிகோऽஸிநிதராமத்யந்தபாகத்³ரவ-

ந்ம்ரு’த்³தீ³காமது⁴மாது⁴ரீமத³பரீஹாரோது⁴ராணாம் கி³ராம் ।
காவ்யம் தஹி ஸகே²ஸுகே²ந கத²ய த்வம் ஸம்முகே² மாத்³ரு’ஶாம்
நோ சேது³ஷ்க்ரு’தமாத்மநா கதமிவ ஸ்வாந்தாத்³ப³ஹிர்மாக்ரு’தா:² ॥ 41॥

மத்³வாணி மா குரு விஷாத³மநாத³ரேண
மாத்ஸர்யமக்³ரமநஸாம் ஸஹஸா க²லாநாம் ।

காவ்யாரவிந்த³மகரந்த³மது⁴வ்ரதாநா-
மாஸ்யேஷு தா⁴ஸ்யதி தமாம் கியதோ விலாஸாந் ॥ 42॥

வித்³வாம்ஸோ வஸுதா⁴தலே பரவச:ஶ்லாகா⁴ஸு வாசம்யமா
பூ⁴பாலா: கமலாவிலாஸமதி³ரோந்மீலந்மதா³கூ⁴ர்ணிதா: ।

ஆஸ்யே தா⁴ஸ்யதி கஸ்ய லாஸ்யமது⁴நாத⁴ந்யஸ்ய காமாலஸ-

ஸ்வர்வாமாத⁴ரமாது⁴ரீமத⁴ரயந் வாசாம் விபாகோ மம ॥ 43॥
து⁴யைரபி மாது⁴ர்யைர்த்³ராக்ஷாக்ஷீரேக்ஷுமாக்ஷிகாதீ³நாம் ।
வந்த்³யைவ மாது⁴ரீயம் பண்டி³தராஜஸ்ய கவிதாயா: ॥ 44॥
ஶாஸ்த்ராண்யாகலிதாநி நித்யவித⁴ய:ஸர்வேऽபி ஸம்பா⁴விதா
தி³ல்லீவல்லப⁴பாணிபல்லவதலே நீதம் நவீநம் வய: ।

ஸம்ப்ரத்யுஜ்ஜி²தவாஸநம் மது⁴புரீமத்⁴யே ஹரி: ஸேவ்யதே
ஸர்வம் பண்டி³தராஜராஜிதிலகேநாகாரி லோகாதி⁴கம் ॥ 45॥

து³ர்வ்ரு’த்தா ஜாரஜந்மாநோ ஹரிஷ்யந்தீதி ஶங்கயா ।
மதீ³யபத்³யரத்நாநாம் மஞ்ஜூஷைஷா மயா க்ரு’தா ॥ 46॥
இதி ஶ்ரீமத்பண்டி³தராஜஜக³ந்நாத²விரசிதே பா⁴மிநீவிலாஸே

பர ஶாந்தோ நாம சதுர்தோ² விலாஸ: ॥ 4॥
ஸமாப்தோऽயம் க்³ரந்த:² ।

